
  መበል 34 ዓመት ቁ.94                       ሓሙስ 19 ታሕሳስ 2024                 ገጻት 8 ዋጋ 2.00 ናቕፋ

ሕብረተሰባት ሕብረተሰባት 
ካበይ ናበይ ካበይ ናበይ 
ብኸመይ?ብኸመይ?

ማእከላይ ባይቶ ሃማደኤ፡ መበል 11 ምዱብ ኣኼባኡ ኣቃኒዑማእከላይ ባይቶ ሃገራዊ ማሕበር 
ደቂኣንስትዮ ኤርትራ፡ ብ16ን 
17ን ታሕሳስ ኣብ ኣስመራ 
ኣብ ዘቃነዖ መበል 11 ምዱብ 
ኣኼባኡ፡ ኣብ ህሉው ኲነታት 
ማሕበርን መጻኢ መደባትን 
ዘትዩ።
 ማእከላይ ባይቶ፡ ኣብ ምሕያል 

ውዳበ ማሕበርን ምብራኽ 
ፖለቲካዊ ንቕሓት ኣባላትን 
ዝተኻየደ ጻዕርን ውጽኢቱን፣ 
ቊጠባዊ ዓቕሚ ደቂኣንስትዮ 
ንምሕያል ዝተዓመ ስራሕን 
ገስጋሱን፣ ተሳትፎ ደቂኣንስትዮ 
ኣብ ልምዓታዊ መደባትን 
ኣድማዕነቱን፣ ተራ ብሃማደኤ 
ዝካየዳ መራኸቢ ብዙሓንን 
ጽልዋአንን፣ ተሳታፍነት 
ደቂኣንስትዮ ኣብ ፖለቲካዊ 
ስልጣን ንምዕባይ ዝተኻየደ ጻዕርን 
ትጽቢታትን፣ ከምኡ’ውን ተሳትፎ 
ደቂኣንስትዮ ኣብ ትምህርቲ ንምዕባይ 
ዝተኻየደ ጻዕሪ፡ ዝነበረ ብድሆታትን 
ዝተረኽበ ውጽኢትን ብመንጽር ዝነበረ 
ውጥን ድሕሪ ምግምጋም፡ ኣብ እማመ 
ባጀት 2025 ተዘራሪቡ።

ፕረዚደንት ሃማደኤ ወ/ሮ ተኽኣ 
ተስፋሚካኤል ኣብ ዘስመዓቶ ቃል፡ 
ንተራን ኣበርክቶን ኣባላት ማእከላይ 
ባይቶ ኣብ ኩሉ ንጥፈታት ማሕበር 
ድሕሪ ምምስጋን፡ ውዳበታት 
ምድልዳል፣ ምምሕዳራውን ሞያውን 

ስልጠናታት ንኣባላት ምውዳብን 
ምትግባርን፣ ከምኡ’ውን ፖለቲካዊ 
ንቕሓት ደቂኣንስትዮ ምብራኽ፡ ኣካል 
መደባት ስራሕ 2025 ምዃኖም ገሊጻ።  
ኣብ መወዳእታ ማእከላይ ባይቶ፡ 

ብሓለፍቲ ክፍልታትን ጨናፍር 

ዞባታትን ኣብ ዝቐረበ ጸብጻብ ብዕምቈት 
ድሕሪ ምዝታይ፡ ንዝመጽእ ዓመት 
ተወጢኑ ዘሎ መደባት ንምዕዋት ዓጸፋ 
ክስራሕ፣ ተመክሮ ገዳይም ኣባላት 
ንመንእሰያት ደቂኣንስትዮ ንምውራስ 
ዕቱብ ጻዕሪ ክካየድ፣ ምደባ ዓቕሚ-

ሰብ ብዝግባእ ክጽናዕን ክግምገምን፣ 
ኣብ ስራሕ ዝርአ ጉድለታት ኣራሚ 
ስጒምቲ ክውሰዶ፣ ከምኡ’ውን 
ርድኢት ሕብረተሰብ ኣብ ጒዳያት 
ደቂኣንስትዮ ዘበርኽ ጐስጓሳት ብዝለዓለ 
ክድፋኣሉ ተላብየን።

ኣስመራ - ኣብ ከባቢ ማርካቶ ዘጋጠመ ባርዕ፡ ኣብ ትሕቲ ቁጽጽር ኣትዩ

ንጥፈታት ሕርሻ፡ ንኡስ ዞባ ንጥፈታት ሕርሻ፡ ንኡስ ዞባ 
ድባርዋድባርዋ

ትማሊ 18 ታሕሳስ ኣብ ሰዓታት ቀትሪ 
ኣብ ኣስመራ - ከባቢ ማርካቶ (ጎደና 
ምጽዋዕ) ኣብ ዝርከብ ትካል ምክፍፋል 
ኣሕምልትን ፍረታትን ጋሽ ዘጋጠመ 

ሳፊራ - ኣፍልጦ ጋብላዊ ቆፎ 
ንምዕባይ ኣስተምህሮ ተዋሂቡ

ኣብ ን/ዞባ ዓዲ-ቐይሕ - ምምሕዳር 
ከባቢ ሳፊራ፡ ኣፍልጦ ኣርባሕቲ 
ንህቢ ብዛዕባ ጋብላዊ ቆፎ ንምዕባይ፡ 
ንሓረስቶት ኣስተምህሮ ተዋሂቡ።
እዚ ብ13 ታሕሳስ ን70 ሓረስቶት 

ዝተዋህበ ኣስተምህሮ፡ ኣገባብ 
ኣሰራርሓን ረብሓታትን ጋብላዊ 
ቆፎ ብምስራጽ ምህርቲ ንምስሳን 
ዝዓለመ ምዃኑ፡ ክኢላ ምርባሕ ንህቢ 
መንእሰይ ጠዓመ ዘርኦም ገሊጹ።
ሓላፊ ሕርሻ ኣብ ንኡስ ዞባ ዓዲ-

ቐይሕ ኣቶ ዮውሃንስ ክፍለማርያም 
ብወገኑ፡ ሓረስቶት ኣብ ጋብላዊ 
ቆፎ ብምትኳር፡ ንነብሶም ኮይኖም 

ሓደጋ ባርዕ፡ ብምትሕብባር ኣሃዱ 
መጥፋእቲ ሓዊ፡ ህዝብን ካልኦት ኣካላትን 
ኣብ ትሕቲ ቁጽጽር ኣትዩ።
በቲ ሓደጋ ኣብ ህይወት ሰብ ዝሰዓበ 

ጉድኣት’ኳ እንተዘየለ፡ ኣብ ንብረት ግና 
ቀሊል ዘይኰነ ዕንወት ከምዝወረደ፡ ሓላፊ 
ጨንፈር ሕግን ስርዓትን ዞባ ማእከል 
ኮሎኔል ተስፋሚካኤል ተስፋጽዮን ሓቢሩ።
በቲ ባርዕ ኣርባዕተ ዓበይቲ ክፍልታት 

መብሰሊ ባናናን መኸዘኒ ዝተፈላለየ 
ኣሕምልትን ፍረታትን ከምእተቓጸለ 
ዝገለጸ ኣዛዚ ቀዳማይ መደበር ፖሊስ 
ሓምድ እድሪስ፡ ጠንቂ ንምፍላጥ 
መርመራ’ኳ ይካየድ እንተሎ፡ ንመብሰሊ 
ባናና ዝጥቀሙሉ ዳፉርን ሸለልትነትን 
ክኸውን ከምዝኽእል ዝእምት ኣፈናዊ 
ሓበሬታ ከምዘሎ ኣብሪሁ።
 ነቲ ዝተኸስተ ባርዕ ኣብ ቊጽጽር 

ንምውዓል፡ ኣሃዱ መጥፋእቲ ሓዊ፡ 
ኣርባዕተ መካይን ከምዘዋፈረ ተሓቢሩ።

ንዕዳጋ ዝበቅዕ ምህርቲ ከፍርዩ ድሕሪ 
ምዝኽኻር፡ ጸረ-ባልዕ መድሃኒት 
ከይጥቀሙን ብካልኦት ከይዝውተር 
ክከላኸሉን ምዒዱ።
ሓላፊ ኣሃዱ ቁጠባዊ ልምዓት ኣቶ 

ረዘነ ፍስሃየ ብወገኑ፡ ምብራቓዊ 
ኣጻድፍ ንመፍረ ንህቢ ምቹእ 
ስለዝዀነ፡ እቶታውነት መዓር 
ንምዕባይ ንዝውደብ ስልጠናታት 
ብግብሪ ክሰርሑሉ ተላብዩ። 
ኣብ ምብራቓዊ ኣጻድፍ ንኡስ ዞባ 

ዓዲ-ቐይሕ፡ ንመዓር ዝኸውን 17 
ዓይነታት ምጸምጸ ከምዘሎ፡ ሰነዳት 
ቤት-ጽሕፈት ሕርሻ የነጽር።

ባጽዕ - ልዕሊ ሓደ ሽሕ ከረጺት ደም ተለጊሱ
ኣብ ከተማ ባጽዕን ከባቢኣን፡ ትሕዝቶ 

ሃገራዊ ባንኪ ደም ንምስሳን ካብ 8 ክሳብ 
16 ታሕሳስ ኣብ ትሽዓተ ነቝጣታት 
ብዝተገብረ ወፍሪ፡ ኣስታት 1,160 ከረጺት 
ደም ተለጊሱ። 
ቅድሚ’ቲ ወፍሪ ኣብ 36 ትካላት 

መንግስቲ ጐስጓሳዊ ኣስተምህሮታት ከም 
እተኻየደ፣ ዝተኣከበ ደም ድማ ካብ ናይ 
ዝሓለፈ ዓመት ብ40 ሚእታዊት ወሰኽ 
ከምዘርኣየ፡ ሓላፊ ጨንፈር ማሕበር 
ወለንታውያን ለገስቲ ደም ዞባ ሰሜናዊ 
ቀይሕ ባሕሪ ኣቶ ተወልደ ተስፋዝጊ 

ገሊጹ።
ማሕበር ውዳበኡ ናብ ኵለን ንኡሳን 

ዞባታትን ትካላትን ብምስፍሑን ንቕሓት 
ሕብረተሰብ ብምብራኹን እቲ ውጽኢት 
ከም እተረኸበ ዝጠቐሰ ኣቶ ተወልደ፡ 
ኣብ’ዚ ዓመት’ዚ ኣብ ሆስፒታላት ባጽዕ፡ 
ጊንዳዕ፡ ናቕፋን ኣፍዓበትን ብወለንታውያን 
ዝተኻየደ ልግሲ ደም ዘተባብዕ ምዃኑ 
ኣረዲኡ።
ኣብ ሃገራዊ ባንኪ ደም ኤርትራ 

ሓላፊ ኣገልግሎት ልግሲ ደም ኣቶ 
መሓሪ ኣብርሃም ብወገኑ፡ ሎሚ ዓመት 

ዝተመዝገበ መጠን ዝተለገሰ ደም፡ መርኣያ 
ሓያል ውዳበን ውህደትን ጨንፈር 
ማሕበር ወለንታውያን ለገስቲ ደም 
ምዃኑ ብምሕባር፡ እቲ ወፍሪ ንኽዕወት 
ኣበርክቶ ንዝገብራ ትካላት ኣመስጊኑ።
ጨንፈር ማሕበር ወለንታውያን ለገስቲ 

ደም ዞባ ሰሜናዊ ቀይሕ ባሕሪ፡ ካብ 2015 
ብውዱብ መልክዑ ኣብ ባጽዕን ጊንዳዕን 
ክሰርሕ ዝጸንሐ ኰይኑ፡ ኣብ’ዚ እዋን’ዚ 
ውዳበኡ ብምስፋሕ፡ ብዘይካ ኣብ ንኡስ 
ዞባ ዳህላክ ኣብ ኵለን ንኡሳን ዞባታት 
ይነጥፍ ኣሎ።

ጥንታዊ ጥንታዊ 
ጽሑፋት ጽሑፋት 
ኤርትራኤርትራ

ሱፐር ዲቪዥን ‘ኤ’ ቀጺሉሱፐር ዲቪዥን ‘ኤ’ ቀጺሉምርኣይ ዶ  ምንባብምርኣይ ዶ  ምንባብ

ሓሳባትሓሳባትሓሳባትሓሳባት
 ኣብ ዝሓለፈ ክፋላት ናይዚ 
ጽሑፍ’ዚ፡ ምሕደራ መንግስታውን 
ዘይመንግስታውን ኣካላት፡ ክልሰ ሓሳብ X 
& Y ኣብ ኣገባብ ምሕደራ ብምምልካት፡ 
መራሕቲ ኩሉ ሳዕ ሓደ ዓይነት ምሕደራ 
ከምዘይክተሉ ዘርኢ ኣብነታት ኣቕሪብና። 
ቀጺልና ኣብ እዋን ቃልሲ ኣብ ኤርትራ 
ዝማዕበለ ዓይነት ምሕደራ ኮነ ድሕሪ 
ናጽነት ዝቐጸለ ምሕደራ ብመንጽር’ዚ 
ክልሰ-ሓሳባት’ዚ ገምጊምና። መቐጸልታኡ 
ይስዕብ፦ 

***

ስነ-ፍልጠታዊ መዐቀኒታትስነ-ፍልጠታዊ መዐቀኒታት

     “ጽልዋ ባህርያዊ ስነ-ፍልጠት ኣብ 
ማሕበራዊ ስነ-ፍልጠት” ኣብ ዝብል 
ኣርእስቲ ዝሓለፈ ክፋል ጽሑፍና፡ 
ባህርያዊ ስነ-ፍልጠት ኣብ መጽናዕቲን 
ግብራዊ ፈተነን ዝምርኰስ፡ ኣብ ኩሉ 
ቦታን ግዜን ዝሰርሕ “ሕጊን” “ቀመርን” 
ከምዘለዎ፡ ብኣንጽሩ ኣብ ማሕበራዊ 
ጉዳያት ኣብ መጽናዕቲን ግብራዊ 
ፈተነን ተመርኲስካ ኣድማሳዊ “ሕጊ” 
ይኹን “ቀመር” ምውጻእ ኣሸጋሪ 
ምዃኑ ጠቒስና ነይርና። ከምቲ ኣብ 
ላዕሊ ዝጠቐስናዮ ኣብዚ ዝሓለፈ 20-
30 ዓመታት፡ ኣብ ኤውሮጳን ሕቡራት 
መንግስታት ኣመሪካን ዝቖማን ብሃገራት 
ምዕራብ ዝምወላን፡ ዘይመንግስታዊ 
ትካላት፡ ኣብ ኩለን ሃገራት ዓለም ብዛዕባ 
“ደሞክራሲ”፡ “ሰብኣዊ መሰላት”ን ካልእን 
‘ስነ-ፍልጠታዊ ገምጋም ገይረን’ ንሃገራት 
ነጥቢ ዝህባን ኮይነን ይርከብ። እቲ ንሳተን 
ዝህበኦ ነጥቢታት ድማ፡ ብፍላይ ብሃገራት 
ምዕራብን ኣህጉራዊ ውድባትን ከም 
ክሕተትን ልክዕነቱ ክምርመርን ዘይብሉ 
ስነ-ፍልጠታዊ ሓቂ ይውሰድ።
    ኣብ ዝቕጽል ክፋላት ጽሑፍና፡ እዘን 
ዘይመንግስታዊ ትካላት ብዛዕባ ደሞክራሲ 

ዝጥቀማሉ መዐቀኒታት እንታይ ምዃኑን 
ጸገማቱን ብዝርዝር ክንርኢ ኢና። ፈለማ 
ግን ክልተ ቀሊል ኣብነት ከነቕርብ።

መዐቀኒ ብዛዕባ መቐረት መግቢመዐቀኒ ብዛዕባ መቐረት መግቢ

  መብዛሕትና ኤርትራውያን፡ ‘ከም ናይ 

ኣደይ ቅጫ፡ ግዓት፡ ሽሮ፡ ዝግኒ፡ ጥሕሎ 
ወዘተ. የለን!’ ንብል ኢና ጥራይ ዘይኮነስ፡ 
ኣደና ዝሰርሓቶ ንፈትዎ መግቢ ፈሊና 
ንምፍላጥ’ውን ኣየሸግረናን እዩ። ጭቡጥ 
ኣብነት ከቕርብ፦  
    ቅድሚ ዓሰርተ ዓመት ኣቢሉ እዩ። 
ኣብ ዱባይ እትቕመጥ ጓል ሓፍተይ፡ 
ደሲት፡ ‘ሳባ ዝግኒ ደርሆ ሰዲዳትልና ኣላ 
ሒዘያ ንኣቡዳቢ ክመጽእ እየ።’ ኢላትኒ። 
ምስ ተራኸብና ነቲ ሒዛቶ ዝመጸት 
ጸብሒ ኣውዕያ፡ ሜሮን (ሓዋ) ደሲትን 

ኣነን ክንምገብ ተቐሪብና። 
    ሓንቲ ኩላሶ ምስ ጠዓምኩ፡ ‘መን 
ዝሰርሖ እዩ?’ ኢለ ሓቲተያ። 
‘እሂ. . . ሳቡ።’ ብሓጺሩ መሊሳትለይ። 
    ሳባ ትሰርሖ ዝግኒ፡ ካብቲ ኣደይ 
ዘልመደትኒ ከምዘይፍለ ይፈልጥ እየ። በዚ 

ድማ እቲ ዝግኒ ደርሆ ናይ ሳባ ከምዘይኮነ 
ርግጸኛ ነበርኩ። ግን ሱቕ ኢለ ምብላዕ 
ቀጺለ። 
 ሽዑ ሜሮን፡ “እሂ ኣይጥዓመትን ድያ?” 
በለኒ። 
“ምጥዓምሲ፡ ጥዕምቲ! እያ። ግን ሳባ 
ዝሰርሓታ ኣይኮነትን።” ኢለ፡ ምብላዕ 
ቀጺለ። 
    ደሲት ኣዕጽምቲ ኣውጺኣ፡ 
መንፈርፈር ድፍእ ኣቢላትለይ። ነታ 
መንፈርፈር ኣልዕል ኣቢለ፡ ‘እንታይ 
ፍሉይ ነገር ትርእዩ ኣለኹም?’ ኢለዮም። 
ሜሮን፡ ኣኮይ ኣይጠዓየን ዝዓይነቱ፡ ትዋሕ 
ኢሉ ሰሓቐ። ደሲት ግን ተረዲእዋ፡ ዓጽሚ 
ኣይተኣልየን ኢላትኒ። ንመጀመርያ ግዜ 
ድማ ተጠራጢራ። 
   ዱባይ ምስ ተመልሰት ንመሓዛኣ፡ ‘እዛ  
ጸብሒ ደርሆ፡ ሳቡ ዝሃበትኪ ድያ?’ ኢላ 
ሓቲታታ። እታ መሓዛኣ፡ ካብ ኣስመራ 
ክትመጽእ ከላ ናታን ናይ ደሲትን ደርሆ 
ሒዛ መጺኣ ስለዝነበረት ከተረጋግጽ 
ኢላ ነታ ኣብ ፍሪጅ ተቐሚጣ ዝነበረት 
ካልአይቲ ጸብሒ ደርሆ ፈቲሻታ። 
ብፕላስቲክ ተሓቲማን ደሲት ዝብል ስም 
ተጻሒፉዋን ጸኒሓ። ብኡ ንብኡ ክልቲአን 
ደዊለን፡ እታ ሳባ ዝሰርሓታ ጸብሒ ደርሆ 
ገና ኣብ ፍሪጅ ከምዘላ ነገራኒ። ነታ ናይ 
ሳባ ሓፍተይ ጸብሒ ደርሆ ድማ፡ ድሕሪ 
ሰሙን ኩልና ሓቢርና በሊዕናያ።
   ኣብዚ ዝመጽእ ሕቶ ነታ ቀዳመይቲ 
ጸብሒ ደርሆ ናይ ሳባ ሓፍተይ 
ከምዘይኮነት ከመይ ገይረ ፈሊጠያ? ዝብል 
እዩ። ስነ-ፍለጠታዊ መግለጺ የብሉን። 
ከምቲ “ተጽግበኒ ጎጎስ ኣብ መቕሎኣ ከላ 
እፈልጣ” እዩ ነገሩ።
   ብኣንጻር’ዚ ኣህጉራዊ ናይ ምዕራብ 
ክሽነታት ከም ብዓል ማክዶናልድ ይኹን 
ካልኦት ዝኽሽንዎ ድልው መግቢ፡ 
ብስነፍልጠታዊ መዐቀኒታት ዝተጸንዐ እዩ። 
እንታይ’ዩ እቲ ስነ-ፍልጠታዊ መጽናዕቲ? 

ምምስራሕ መግብን ቴክኖሎጂን (Food 
Processing & Technology – Imp-
portance of Objective and Subjec-
tive Measurempent of Food Quality 
and their Inter-relationship) ዝብል 
ሕትመት፡ ከመይ ከምዝገልጾ ብሓጺር 
ክንርኢ፦  
   እዚ ዝተጠቕሰ ጽሑፍ’ዚ ከምዝብሎ 
ክልተ ዓይነት መዐቀኒታት ኣለዉ። 
ባዕላዊን፡ ወድዓዊን። ባዕላዊ መዐቀኒ 
ዝበሃል ብዙሓት ሰባት ኣጥዒምካ ዝግበር 
መጽናዕቲ ኮይኑ፡ ሰባት ናይ ምርኣይ፡ 
ምሽታት፡ ምትንካፍ፡ ጣዕምን፡ ምስማዕን 
ህዋሳቶም ተጠቒሞም ዝህብዎ ገምጋም 
እዩ። ነዚ ባዕላዊ መጽናዕቲ’ዚ ንምክያድ 
ከም ማክዶናልድ ዝኣመሰላ ድሉው 
መግቢ ዝሰርሓ ትካላት ብዙሓት ሰባት 
ዓዲመን ገምጋም ናይ ኩሎም ወሲደን 
ብዛዕባ ጽፈት፡ ጣዕሚ ወዘተ. መጽናዕቲ 
ይወስዳ። ብተወሳኺ ብማሽናትን 
ቴክኖሎጂን ተመሳሳሊ መጽናዕቲ ገይረን፡ 
ዘፍርየኦ መግቢ ይውስና። በዚ ድማ ኣብ 
ዝኸድካ ኬድካ ሓደ ዝመቐረቱ ሃምበርገር 
የቕርባ። ናይ ሰባት መቐረትን ምርጫን 
ክፈላለ ይኽእል እዩ፡ እታ ሃምበርገር ግን 
ወትሩ ሓንቲ እያ።

መዐቀኒ መቐረት መስተመዐቀኒ መቐረት መስተ

   ኣብ ኣቡዳቢ እዩ። ሓደ ሓዉና ደዊሉ፡ 
‘ኣብ ሻራቶን ኣለኹ ምጻእ።’ ይብለኒ። 
ንሱ ‘ቺቫስ’ መስተ ሒዙ ጸኒሑ። ኣነ 
ድማ ‘ብላክ ለበል’ ኣዚዘ። ጥዑም ዕላል 
እናዕለልና ኣብ መበል 3-4 ጅሮ፡ ቢከርየይ 
ኣልዒለ ጥዕም ምስ ኣበልኩ፡ እዚ ‘ብላክ 
ለበል’ ኣይኮነን ይብሎ። 
 ሓውና ትዋሕ ኢሉ ስሒቑ። ኣስመራ 
ዘለኻ መሲሉካ እዚኮ ሸራቶን እዩ ይብለኒ። 

‘ብሓጺሩ ግን፡ እዛ ሕጂ ዝመጸት ቢኬሪ 
ብላክ ለበል ኣይኮነንት’ ኢለ፡ ነቲ ኣሳሳዪ 
(ባር ማን) ጸዊዐዮ። 
 ኣሳሳዪ ምስ ሓተትክዎ፡ ‘ጆኒ ወከር ሬድ 
ለበል’ዩ’ ድሕሪ ምባል፡ ‘ይቕረታ! ብጌጋ 
እየ ሂበካ።’ ኢሉኒ። 
 ሓውና ደንጽዩዎ፡ ‘ንዓይ ዝኾነ ሂቦምኒ 
ፍልልዩ ኣይፈልጦን እየ’ በለኒ።  
‘ፍርቂ ቢኬሪ በረድ ገይርካ እናሰተኻ 
ከመይ ገይርካ ክትፈልጦ?’ በልክዎ። 
‘ረቲዕካኒ።  ሕሳብ ባዕለይ እየ ዝዓጽዎ።’  
በለኒ’ሞ ዕላልና ቀጺልና። 
   ጣዕሚ ዊስኪ ዘስተማቕር ክኢላ 
ኮይነ ኣይኮንኩን። ካብ ሓንቲ ብኬሪ 

ሕብረተሰባት ካበይ ናበይ ብኸመይ?ሲራክ ክፍለ
መበል 33 ክፋል

ናብታ ካልአይቲ ብኬሪ ንዘሎ መቐረት 
ግን ክፈላሊ ይኽእል እየ። ዊስኪ ይኹን 
ካልእ መስተ’ውን። ከምቲ ኣብ መግቢ 
ዝጠቐስናዮ ስነ-ፍልጠታዊ መጽናዕቲ 
ዝግበረሉ እዩ።
 

መሲልካ እንታይ ኣምጻእካ?መሲልካ እንታይ ኣምጻእካ?
   ስነ-ፍልጠታዊ መጽናዕቲ ብሚሊግራም 
ተመዚኑን ተቓሚሙን ንዝተሰርሐ 
ሃምበርገር ማክዶናልድ ልዕሊ ሰብ መቐረት 
እታ ፍልይቲ መግቢ ክገልጽ ይኽእል እዩ። 
ከምኡ’ውን ንዊስኪ ይኹን ንካልእ መስተ 
ልዕሊ ሰብ ብዝበለጸ ናይ ምግላጽ ብቕዓት 
ኣለዎ። ስነ-ፍልጠታዊ መዐቀኒ ንመግቢ 
ወይ መስተ ዘቚሙ ኩሎም ባእታታት 
(elempents) ብሚእታዊት (percentage)፡ 
እንተድልዩ’ውን ብሚልዮናዊት (parts 
per mpillion) ብመሳርሒ ክሮማቶግራፊ 
(chrompatography) ናይ ምዝርዛር 
ኣኻእሎ ኣለዎ። ሰብ ግን ከምኡ ዓይነት 
ብቕዓት የብሉን። ብኣንጻሩ ከኣ ቴክኖሎጂ 
ኣደ ትሰርሓ ዝግንን ናይ ጎረቤትን ፈላልዩ 
ንሓደ ውልቀሰብ እታ ትፈትዋ እዚኣ እያ 
ናይ ምባል ብቕዓት የብሉን። ከምዝፍለጥ 
ኣደታትና ዝሰርሐኦ መግቢ ብሚሊግራም 
ዓቂነን ዘይኮነስ፡ ኣብ ተመኵሮ ዝምርኰስ 
ግምትን ኣብ ዕዳጋ ብዝተረኽበ ጥረ- 
ነገራትን ጥራይ እዩ። እዚ ክንብል ከለና 
ግን ቴክኖሎጂ ናይ ውልቀሰብ መቐረት 
ከጽንዕ ኣይክእልን እዩ ማለትና ኣይኮነን። 
ናይ ቢልዮናት ሰባት መቐረት መግቢ 
ከጽንዕ ዝስራሕ ማሺን ግን የለን።
   ንሱ ጥራይ ዘይኮነ መቐረት፡ ዕግበት፡ 
ድልየት ወይ ትጽቢት ናይ ሰባት 
ብወድዓዊ ኩነታቶም ካብ ግዜ ናብ ግዜ 
ስለ ዝቀያየር ብስነ-ፍልጠታዊ መለክዒ 
ክትዕቅኖ ቀሊል ኣይኮነን። ምዕቃን 
መቐረት መግብን መስተን ብኸመይ ምስ 
ምዕቃን ደሞክራሲ፡ ግዝኣት ሕጊን ሰብኣዊ 

መሰላትን ይተሓሓዝ? 
    ድሕሪ ምድኻምን 
ምብትታንን ሕብረት 
ሶቭየትን ምውዳቕ 
ማሕበርነታዊ ስርዓታት 
ኣብ ምብራቕ ኤውሮጳን፡ 
ም ዕ ራ ባ ው ያ ን ን 
ክኢላታቶምን ቀንዲ 
ምኽንያት ውድቀት 
ማሕበርነታዊ ስርዓት፡ 
እቲ ዝኽተሎ ዝነበረ 
ፖለቲካዊን ቁጠባዊን 
ኣገባብ ምዃኑ ንዓለም 
ዳርጋ ኣእሚኖሞ እዮም። 
ኣብ መላእ ዓለም ሓድሽ 
እንኮ ስርዓት ከምዝቖመን፡ 
ናይ ምዕራብ ደሞክራሲን 
ናይ ዕዳጋ ቁጠባን 

ከኣ መፍትሒ ኩሉ ማሕበራዊ፡ 
ቁጠባዊን ፖለቲካዊን ጸገማት ምዃኑን 
ድማ ብሰፊሑ ሰቢኾምን ኣዚዞምን። 
ንምብራቕን (ማሕበራዊ ስርዓት ዝነበረ)፡ 
ንደቡብን (ኣፍሪቃ፡ እስያ፡ ላቲን ኣመሪካ) 
ክኢላታቶም ብምውፋር፡ በትርን ካሮትን 
ሒዞም ብምቕራብ፡ ኣብ ኩለን ሃገራት 
ደሞክራሲን ናጻ ዕዳጋን ብሓደ ረፍዲ 
ከተኣታትዉ ተጓይዮም። እዚ ኣርእስቲ’ዚ 
ኣብ ዝቕጽል ጽሑፍና ብሰፊሑ ክንርእዮ 
ኢና። ቅድሚ’ቲ ናጻ ዕዳጋ ዝብልዎ ድማ 
ፈለማ ብዛዕባ ደሞክራሲ ክንድህስስ ኢና።

ይቕጽል. . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም  ትንሱእ ፍስሃየ 

 ሓበን ገብረኣምላኽ  ሶሎሜ ኣፈወርቂ
ሳምራዊት ሃብተ



ሓዳስ   ኤርትራ

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

መበል 34 ዓመት ቁ.94 19 ታሕሳስ 2024 - ገጽ 3

ንጥፈታት ሕርሻ፡ ንኡስ ዞባ ድባርዋስእሊ፦ ኣብርሃም በየነ

  ናይ ሎሚ ዓመት ዝናብ ክረምቲ፡ ኣብ 
ንኡስ ዞባ ድባርዋ ድንጉይ ኢሉ ዝጀመረ 
ይዅን’ምበር፡ ካብ ዝጀመረሉ ክሳብ 20 
መስከረም ኣብ ዝነበረ ግዜ፡ ኣብ ገለ ውሑዳት 
ከባቢታት ገዲፍካ፡ ኣብ ምሉእ እቲ ንኡስ ዞባ 
ጽቡቕ ዝርግሐ ዝነበሮ ማይ’ዩ ዘኒቡ። ነዚ 
ብዝምልከት ብስራሕ ናብቲ ንኡስ ዞባ ኣብ 
ዝተንቀሳቐስናሉ፡ ምስ ሓላፊ ሕርሻ ናይ’ቲ 
ንኡስ ዞባ፡ ኣቶ ግርማይ ተስፋሚካኤል፡ ናይ 
ዘካየድናዮ ቃል-መሕተት፡ ብኸምዚ ዝስዕብ 
ጸሚቚና ናባኹም ነብሎ - ሰናይ ናባብ፦
  ሃገርና እትርከቦ ዘይምዕሩይ ዝናብ 

ናይ’ዚ ዞባ፡ ኣብ ገለኡ ክበዝሕ፡ ኣብ ገሊኡ 
ክውሕድ፡ ኣብ ገሊኡ ድማ የለን ናብ ምባል 
ዝቐርብ ኣዝዩ ስሑው ዝናብ ክረክብ’ዩ 

ኣብ መስርሕ ምድመዳ ዝርከብ ቦታኣብ መስርሕ ምድመዳ ዝርከብ ቦታ

ኣቶ ግርማይ ተስፋሚካኤል

ልምዓት መስኖን ሃብቲ እንስሳንኣብ ምዕባለ ሕርሻን ምስሳን ምህርቲን 
ብሓፈሻ፡ ኣብ ልምዓት መስኖ ድማ ብፍላይ፡ 
ወሳኒ ግደ ዝጻወት ኣቕርቦት ማይ’ዩ። ማይ 
ድሌትካ ንኸተተግብር ዝሕግዝ ባህርያዊ 
ጸጋ’ዩ። ብኣንጻሩ ብዘይ ማይ ክትግበር 
ዝኽእል ዝዀነ ይዅን ንጥፈት የለን። 
ካብ’ዚ ብምብጋስ፡ ልምዓት ጀርዲን ካልእ 
ዕለታዊ ንጥፈታት ከተካይድ፡ ትሕዝቶ 
ልዕልን ትሕተ-ባይታውን ማይ የድሊ። 
ኣብ ንኡስ ዞባ ድባርዋ፡ ስትራተጂያውያን 
ዲጋታት ምስላምን ዓዲ-ሃሎን ዝርከብዎም፡ 
በብእዋኑ ዝተሃንጹ ብርክት ዝበሉ ከዘንቲ 
ማይ ኣለዉ። ብፍላይ ዲጋታት ዓዲ 
ሃሎን ምስላምን፡ ትሕተ-ባይታዊ ማይ 
ኣብ ምህብታም ብቓላት ዘይግለጽ ዕድል 
ፈጢሮም ይርከቡ። በዚ ዝተተባብዑ 
ሓረስቶት ኣብ ኣልማዕቲ ጀርዲን’ቲ 
ንኡስ ዞባ፡ ድላዮም ከልምዑ ሰፊሕ 
ዕድል ተፈጢሩሎም ኣሎ። ብዘይካ’ዚ፡ 
ኣብ ዝተፈላለዩ ከባቢታት’ቲ ንኡስ ዞባ 
ዝተሃንጻ ዝተፈላለየ ደረጃ ዕብየት ዘለወን 
ከዘንቲ ማይ፡ ካብ ንሰብን ጥሪትን ሓሊፈን 
ኣብ ምስፋሕ ልምዓት መስኖ ዕዙዝ ግደ 
ከምዘለወን፡ ሰነዳት ጨንፈር ቤት ጽሕፈት 
ሕርሻ እቲ ንኡስ ዞባ የመልክት።    
ሕርሻ ልምዓት መስኖ ኣብ ንኡስ ዞባ 

ድባርዋ፡ ካብ ግዜ መግዛእቲ ኢጣልያ 
ዝጀመረን ብውሕዱ ናይ ሓደ ክፍለ-
ዘመን ዕድመን ተመኵሮን ዝተቐስሞን 
ዓውዲ ሕርሻ’ዩ። ኣብ’ዚ ዝተጠቕሰ ግዜ፡ 
ብኢጣልያውያን ዝውነኑ ብርክት ዝበሉ 
ዝለምዑ ቦታታት ምንባሮም መዛግብቲ’ቲ 
ንኡስ ዞባ ይሕብሩ። ካብዚ ዝብገስ፡ ኣብ’ቲ 
ንኡስ ዞባ፡ ብምዕቡል መዳዩ ኣይዅን’ምበር፡ 
በብግዜኡ እናማዕበለ ዝኸይድ ኣገባብ 
ተጠቒሞም ብውልቂን ብማሕበርን ኣብ 
ልምዓት መስኖ ዝነጥፉ ብዙሓት ሓረስቶት 
ኣለዉ። ዓቕሚ ዘለዎም ኣልማዕቲ ዝያዳ 

ዝርአ። ሎሚ ዓመት ኣብ ንኡስ ዞባ ድባርዋ፡ 
ኣብ ወቕቲ ኣዝመራ ክዘንብ ዝነበሮ ዝናብ 
ኣይነበረን። ጻዕዳ እኽሊን ጣፍን ክዝርኡ 
ኣብ ዝጅምሩሉ ምጅማር ወቕቲ ክረምቲ 
ግን፡ ጽቡቕ ኣንፈትን ዝርግሐን ዝነበሮ ዝናብ 
ዘኒቡ። ሕሉፍ ሓሊፉ ኣብ ገለ ከባቢታት 
ሃስያ ዝነበሮ ዝናብ’ዩ ዘኒቡ። ብዝሒ ማይ 
ዝደሊ ከባቢ’ቲ ንኡስ ዞባ፡ ሎሚ ዓመት 
ጽቡቕ ዝናብ ምርካቡ ይግለጽ። ብሓፈሻ 
ሎሚ ዓመት ብገምጋም፡ 540 ሚሊ ሜትር 
ከምእተመዝገበ፡ ሰነዳት ቤት ጽሕፈት ሕርሻ 
ናይ’ቲ ንኡስ ዞባ የመልክት።   
  ኣቀማምጣ መሬት ንኡስ ዞባ ድባርዋ፡ 

ዝነጠረ ዘርኢ ዝበቚሎ ደጋ፡ ወይነደጋ ቆላን 
እዩ። ዕፉን መሸላ፡ ጻዕዳ እኽሊ (ስገም ስርናይ)፡ 

ጣፍ፡ በብዓይነቶም ጥረታት (ባልደንጓ፡ ዓይኒ 
ዓተር፡ ብርስን)፡ ካብ ናይ ቅብኣ እንጣጢዕ፡ 
ካብ ቀመማት ከኣ ኣብዓኸ …ይበቚልዎ። 
ኣብዚ እዋን’ዚ መብዛሕትኦም ኣእካል 
ተኣኪቦም ይርከቡ።  
  ንኡስ ዞባ ድባርዋ፡ ሎሚ ዓመት 

ንምብዝሖም ተባሂሉ 3 ሄክታር ዕፉንን 5 
ሄክታር ስርናይን ንፈተነ ተዘሪኦም ከሪሞም 
ነይሮም። ተስፋ ዝህብ ኣዝዩ ጽቡቕ 
ብቋልያ’ውን ከሪምዎም። ኣብ መስከረም 
ኣሸበሸብ ምቁራጽ ዝናብ ከየጋጥም ብደገፍ 
መስኖ ማይ ክሰትዩ ተባሂሉ ድማ፡ ቀዳምነት 
ንኣልማዕቲ ጀራዲን’ዮም ተዋሂቦም። ኣብ’ዚ 
እዋን’ዚ ከኣ ኣብ ደረጃ ምእካብ በጺሖም፡ 
ልዑል ምህርቲ ክህቡ ትጽቢት ተነቢሩሎም 

ኣሎ። ከም መደብ ሚኒስትሪ ሕርሻ፡ እዞም 
ንፈተነ ተባሂሎም ብውሑድን ንኡስ 
መጠንን ተዘሪኦም ዘለዉ ዓሌታት ዕፉንን 
ስርናይን፡ ተኣኪቦም ምስ ኣተዉ፡ ናብ 
ብዙሓት ሓረስቶት ክዝርግሑ’ዮም።   
  ኣብ ንኡስ ዞባ ድባርዋ፡ ኣስታት 24 

ሽሕ ሄክታር ዝሕረስ መሬት ኣሎ። ካብዚ 
እቲ ሓደ ሽሕ ሄክታር ኣብ መዓላ ጀርዲን 
ዝውዕል’ዩ። ኣብ ቆላ ሃገርና ዝፈርዩ ባምያን 
ንዕኡ ዝመስሉን ገዲፍካ፡ ኵሎም ዓይነታት 
ኣሕምልቲ (ኮሚደረ፡ ሽጉርቲ፡ ድንሽ፡ ጉዕ-
በርበረ፡ ጻዕዳን ቀይሕን ሽጉርቲ፡ ቆስጣ፡ 
ሰላጣ፡ ካውሎ …ወዘተ) ይፈርዩ። ዝሰፍሐ 
ክፋል ከኣ ዝተፈላለዩ ኣእካል (መሸላ፡ 
ስገም፡ ስርናይ፡ ሓንፈጽ፡ ጣፍ…ወዘተ) 
ካብ ጥረታት፡ ባልደንጓ፡ ሰበረ፡ ዓተርን ዓይኒ-
ዓተርን፣ ካብ ናይ ቅብኢ ድማ እንጣጢዕ 
ይዝራእ። ኣብ’ቲ ንኡስ ዞባ ብዘይካ’ዚ፡ 
ተጸጊኡ (ማይ ሰትዩ) ከሪሙ፡ ኣብ ዝቕጽል 
ዓመት ክዝራእ ተባሂሉ ቃዲሩ ዝኸርም ቦታ 
ኣሎ። 

ምሩጽ ዘርኢምሩጽ ዘርኢ
ምሩጽ ዘርኢ ንሓረስቶት’ቲ ንኡስ ዞባ ናይ 

ምዕዳል ፈተነታት ይካየድ’ዩ። ዝሓለፈ ዓመት 
ንኣብነት፡ ብሰሪ ዝናብ ቀውዒ ዝኣተወ ስገም 
ኣይነበረን። ነዚ ንምፍዋስ፡ ሎሚ ዓመት፡ ካብ 
ኮርፖረሽን ጥሪትን ዘራእቲን ዝተረኽበ ስገም 
ናብ ሓረስቶት ከምዝዝርጋሕ ተገይሩ። 
ካልእ ምስ’ዚ ዝተኣሳሰርን እግሪ መገድና 
ድማ ዝተዓዘብናዮን፡ ኣብ ሰሜን ወገን 
ከተማ ድባርዋ የማን ጸጋም ንዓዲ-ሰልዳይት 

ኣብ ዝወስድ መገዲ፡ ንሕርሻ ዘይብቑዕ 
ቀያሕታይ ኣኻውሕ ዝበዝሖ ተሪር መሬት፡ 
ኣብ ሕርሻ ንምውዓሉ፡ ላዕለዋይ ቀጸላኡ 

ብዓበይቲ ማሽነሪ (ዶዘራትን ግሬደራትን) 
እናተኣለየ፡ ካብ ዲጋ ዝወጽአ ፍርያም 
ሓመድ እናተነጽፈሉ ተዓዚብና። ብኸምዚ 
ዝተጠቕሰ ኣገባብ ተመድሚዱ ዝተዘርአ 
ኣብ ደረጃ ምእካብ ዝበጽሐ ስርናይ’ውን 
ተመልኪትና። እዚ መደብ’ዚ ብመንግስቲ 
ተታሒዙ፡ ብፕሮጀክት ዓዲ ሃሎ ዝካየድ 
ዘሎ እዩ። እዚ ዝተጠቕሰ ቦታ፡ ዝሓለፈ 
ዓመት ንፈተነ ተባሂሉ ኮሚደረ ተዘሪኡ፣ 
ንኣራዪ ዘረብረበ ምህርቲ ድማ ተሓፊሱዎ። 
ኣብ’ዚ ሕጂ እዋን ከኣ ብርኩት ምህርቲ 
ክሕፈሶ ትጽቢት ዝተነብረሉ፡ ምሩጽ ዘርኢ 
ስርናይ ተዘሪኡ ከሪሙ ኣሎ። እቲ ካልእ 
እወታዊ ሸነኽ ናይ’ዚ ፕሮጀክት፡ ንነበርቲ’ቲ 
ከባቢ ናይ ስራሕ ዕድል ንምፍጣር ኰይኑ፡ 
ኣብ’ዚ እዋን’ዚ ልዕሊ 3 ሽሕ ኣብኡ ሰሪሐን 
ዝናበራ ስድራቤታት ኣለዋ።

ካልእ ግዜ ኣብዚ ሕጂ እዋን ኣድህቦ 
ዝህብዎ ዘለዉ፡ ንዘሎ ሕጽረት ነዳዲ 
ብተሃዳሲ ጸዓት (ጸሓያዊ ጸዓት) ተኪእካ፡ 
ልምዓት መስኖ ምቕጻል’ዩ። በዚ ድማ 
ሶላር ተጠቒሞም ዘልምዑ ሓረስቶት 
ብቚጽሪ እናበርከቱ ይኸዱ ኣለዉ። እቶም 
ናብዚ ኣገባብ’ዚ ዛጊት ዘይኣተዉ’ውን ሶላር 
ከተኣታትዉ ክፍቀደሎም ናብ ዝምልከቶ 
ብቐጻሊ ሕቶ ምስ ኣቕረቡ’ዮም።      
  ዝዓበየ ክፋል ልምዓት መስኖ ንኡስ 

ዞባ ድባርዋ ኣብ ኣሕምልትን ፍረታትን 
ዘተኰረ ኰይኑ፡ ካብ ግዜ ናብ ግዜ ዘተባብዕ 
ውጽኢት እናመዝገበ ይኸይድ ኣሎ። ልዕሊ 
ሓደ ሽሕ ሄክታር ካብ መሬት ሕርሻ’ቲ 
ንኡስ ዞባ ኣብ ልምዓት መስኖ ኣሕምልቲ 
ዝውዕል’ዩ። ብውሱን ኣገባብ ፍረታት’ውን 
ይንጠፈሉ’ዩ። ውጽኢቱ ድማ ጠለብን 
ቀረብን ህዝቢ’ቲ ንኡስ ዞባ ኣዕጊቡ፡ 
ዕዳጋታት ኣስመራን መንደፈራን ኣብ 
ምርግጋእ ጽቡቕ ኣስተዋጽኦ ከምዝገብር 
ይሕበር። ክሳብ ሕጂ ብዘሎ ሓበሬታ፡ 
ኣብቲ ንኡስ ዞባ ብማሕበር ዝተጠርነፉ 
700 ሓረስቶት ኣልማዕቲ ኣለዉ። ኣባላት 
ማሕበር ከኣ፡ ተረባሕቲ ናይ’ቲ ሚኒስትሪ 
ሕርሻ ንሓረስቶት ብርትዓዊ ዋጋ ዘቕርቦም 

ዘርኢ፡ መድሃኒት…እዮም። ይዅን’ምበር፡ 
ሓረስቶት ኣልማዕቲ ናይ’ቲ ንኡስ ዞባ፡ 
ብሓባር ምህርቶም ዝሸጡሉ ቦታ (ድኳን) 
ስለዘይብሎም፡ ኣብ ድባርዋን ካልኦት 
ከተማታትን መሸጢ ቦታ ክፍቀደሎም 
ወትሩ ዝሓትትሉ ጒዳይ’ዩ።    
   ድባርዋ፡ ኵለን እንስሳታት ዘቤት 

(ዘመናውያንን መበቈላውያንን ከብቲ፡ 
መጽዓኛ፡ ጤለ-በግዒ) ዝርከባሉ ንኡስ ዞባ’ዩ። 
ብዘይካ’ዚ፡ ብዘመናዊ ኣገባብ ዝእለያ 985 
ናይ ጸባ ከብቲን 320 ወነንቲ ዘመናውያን 
ናይ ጸባ ከብቲን ሓረስቶትን ኣለዉ። 
እዚኦም ሓረስቶት፡ ዝረኽብዎ ምህርቲ ጸባ፡ 
ርእሶም ክኢሎም ንኸባቢኦም ኣዕጊቦም 
ዝተረፈ ናብ ትካል ጸባን ውጽኢት ጸባንን 
ኣዜብን ቀረብን ጠለብን ጸባ መንደፈራን 
ኣስመራን ኣብ ምርግጋእ ልዑል ኣተዋጽኦ 
ይገብሩ። እዞም ብማሕበር ዝተጠርነፉ 
ኣፍረይቲ ናይ ጸባ ከብቲ ንኡስ ዞባ ድባርዋ፡ 
ቅድሚ ሕጂ ብርትዓዊ ዋጋ ብመገዲ 
ሚኒስትሪ ሕርሻ፡ ኣቕርቦት መግቢ እንስሳ 
ፍሩስካን ካልእን ይግበረሎም ምንባሩ 
ይሕበር። ኣብዚ እዋን’ዚ ግን፡ ብዘይካ ግለት 
ቢራ ካልእ ዝቕረብ መግቢ እንስሳ የለን። 
እንተ ግለት ቢራ ግን፡ ግቡእ ቊጽጽር 

እናተገብረሉ ናብ ሓረስቶት ኣርባሕቲ 
ናይ ጸባ ከብቲ ከምዝባጽሖም ይግበር 
ኣሎ። ንኽታበተን ዝምልከት ድማ፡ ኣብ’ቲ 
ንኡስ ዞባ፡ ኣብ ድባርዋ ሓንቲ ክልኒክ 
እንስሳ ኣላ። ኣብ’ቲ ንኡስ ዞባ ተርእዮ 
ሕማም እንስሳታት ምስ ዝኽሰት፡ ሓካይም 
ብምውፋር ቅልጡፍ ናይ ምቊጽጻር 
ስጒምቲ ይውሰድ። ኣብ ዝሓለፈ ዓመት 
ንኣብነት ተርእዮ ሕማም ነፍሪ ተኸሲቱ 
ነይሩ። ቅልጡፍ ክታበት ብምክያድ ከኣ 
ብኣጋኡ ክግታእ ተኻኢሉ።   
  ኣብ ንኡስ ዞባ ድባርዋ፡ ቅድሚ ሕጂ 

ብርክት ዝበላ ትካላት መፍረ ደርሁ 
ምንባረን ዘመልክት ሰነዳት ጨንፈር ሕርሻ 
ናይ’ቲ ንኡስ ዞባ፡ ብዝተፈላለየ ምኽንያት 
ኣብዚ ሕጂ እዋን ኣብ ንጡፍ ስራሕ ዝርከባ 
ሰለስተ ትካላት ጥራይ’የን። ኣብ መስከረም 
ናይ’ዛ ዓመት ድማ፡ 4825 ጨቓዊት 
ከምእተዓደላ ቤት ትሕፈት ሕርሻ ናይ’ቲ 
ንኡስ ወሲኹ የረድእ።  
  ንመግቢ ኣናህብ ዘገልግል እኹል 

ኣግራብን ምቹእ ክሊማዊ ኵነታት ኣየርን 
ዝውንን ንኡስ ዞባ ድባርዋ፡ ንህቢ ከተፍርየሉ 
ዘተባብዕ ሃብታም ከባቢ’ዩ። ንሓበሬታ ሰነዳት 
ቤት ጽሕፈት ሕርሻ’ቲ ንኡስ ዞባ ምርኩስ 
ብምግባር፡ ኣብ’ቲ ንኡስ ዞባ፡ ኣስታት 1700 
ዘመናዊ፡ ኣስታት 900 ባህላዊ፡ ኣስታት 
200 ድማ ጋብላዊ ብድምር 2900 
ብማሕበርን ውልቀ-ሓረስቶት ዝውነኑ 
ምዝጉባት ቆፎ ንህቢ ኣለዉ። ብማሕበር 
ዝተጠርነፉ ኣርባሕቲ ንህቢ’ቲ ንኡስ ዞባ፡ 
ብርትዓዊ ዋጋ ናይ ስምዒ፡ መተኣሳሰሪ 
ስልኪ መስርሒ ቆፎ፡ መጽመቚ መዓር… 
ወዘተ ይቕረበሎም። ፍርያቶም መዓር 
ዝሸጡሉ ድኳን ስለዘይብሎም ግዳ፡ ቦታ 
መሸጢ ኣብ ድባርዋ ክወሃቦም ሓቲቶም 
ኣለዉ። ካልእ ኣብ’ቲ ንኡስ ዞባ ዝዀነ ሰብ 
ኣድህቦኡ ኣብ ንህቢ ከዕዝዝ ተባሂሉ፡ ከም 

መበገሲ ናብቲ ዓውዲ ሓንቲ ጋብላዊት 
ቆፎ፡ ውጽኢቱ ተገምጊሙ ከኣ ብርትዓዊ 
ዋጋ ተወሳኺት ሓንቲ ዘመናዊ ቆፎ ንህቢ 
ከምዝዕደሎ ይግበር ኣሎ።   
   ካልእ፡ ሓረስቶት ንኡስ ዞባ ድባርዋ፡ 

ብሕልፊ ኣብዚ እዋን’ዚ፡ ካብ ተጠቃምነት 
ከሚካላት ጠቕሊሎም ክወጽኡ፡ ኮምፖስ 
ይዅን ዘይቲ ዓሳ ተጠቒምካ ዝዳሎ 
ደረቕን ፈሳሲን ባህርያዊ ድዅዒ ኣብ 
ምፍራይ ይርከቡ። እዚ ኣገባብ ነቲ 
ብዘይሕጋዊ (ብኮንትሮባንድ) ዝኣቱ 
ከሚካላት ኣብ ምውጋድ ግደኡ ዕዙዝ 
ምዃኑ ይግለጽ። ኣብዚ ደረጃ’ዚ ክብጻሕን 
ሓረስቶት ጥቕሚን ረብሓን ባህርያውያን 
ነገራት ተጠቒምካ ዝዳሎ ድዅዒ 
ብግብሪ ክሰርሕሉን ጐስጓስን ኣስተምህሮን 
ይካየደሎም ኣሎ። ምስዚ ዝተኣሳሰር ኣብ 
ሓጋይ ንመግቢ እንስሳ ዘገልግል፡ ብውሱን 
ደረጃ ንሓረስቶት ብሓፈሻ፡ ንኣልማዕቲ 
መስኖ ድማ ብፍላይ፡ ጥሉል ቃንጫ 
ዕፉን ብምዕብዓብ ብኸመይ ከም እተዳሉ፡ 
ግብራዊ ትምህርቲ ክወሃቦም ጀሚሩ ኣሎ።    
  ወፍሪ ናብራ ዕብየት ኣብ ንኡስ ዞባ 

ድባርዋ፡ ብሰፊሑ ካብ ዝስረሓሉ ዘሎ 
መደብ’ዩ። ኣብዚ ብቐዳምነት ዝጥቀስ 
ተጠቃምነት መጎጎ ኣድሓነት’ዩ። 
ብውሑድ ወጻኢታት ብዙሕ ረብሓን 
ጥቕሚን ዘለዋ መጎጎ ኣድሓነት፡ ንዕንጸይቲ 
ተባሂሉ ዝበርስ ገረብ ተጒድል፡ ዕንጸይቲ 
ኣብ ምጉራት ዝሃልኽ ወይ ዝጠፍእ ግዜን 
ጉልበትን ድማ ተውሕስ። ከምኡ’ውን 
ጥዕና ኣደን ህጻንን ድሕነት ኣከባቢን 
ተውሕስ። ኣብዚ እዋን’ዚ ኣብ’ቲ ንኡስ 
ዞባ ብዙሓት ክኢላታት ሰራሕቲ መጎጎ 
ኣድሓነት ፈርየን ብዙሓት ዓዲታት’ቲ 
ንኡስ ዞባ ከኣ ተጠቀምቲ መጎጎ ኣድሓነት 
ኰይነን ምህላወን ሰነዳት ጨንፈር ሕርሻ’ቲ 
ንኡስ ዞባ የመልክት።

ሰዓት ቆጸራ ከይኣኽለኒ ናብ 
ኣውቶቡስ ተሰቒለ። ካብ ገዛውትና 
ዝተበገሰት ኣውቶቡስ ከተማ ልክዕ 
ሰዓት ሓሙሽተ ኣብ ፊት ባር ሮያል 
በጽሐት። ኣብ መዕርፎኣ ደው 
በለት። ጥቓ መውረዲ ማዕጾ ዝነበሩ 
ተሳፈርቲ ተመራሪሖም ወረዱ። 
ካብ ማእከል ኣሰር እቶም ቅድመይ 
ዝነበሩ ሰባት ሰዓብኩ። ካብ ዳሕረዋይ 
ቦታ ኣውቶቡስ ዝተበገሱ መንእሰያት 
ጥሒሶሙኒ ሓለፉ። ንድሕሪት 
ክጥምት ኣብ ጸጋመይቲ ኢደይ 
ዝሓዝክዋ መጽሓፍ ካብ ኣጻብዕተይ 
ወደቐት። ሕርቕ’ለ ከይረግጹለይ 
ቀልጢፈ ኣልዓልክዋ።

ካብ ገዛ ክወጽእ እንከለኹ፡ ካብ 
ኢደይ መጽሓፍ ኣይፈልን እየ። 
ኵላተን ገዛውትና መጽሓፍ ከይሓዛ 
ከተማ ይወጽኣ ኣይነበራን። ኣነ’ውን 
ነቲ ልምዲ ካብ ሓትኖታተይ  
ቀዲሐዮ። ደጋጊመ ከዘውትሮ ናይ 
ዳኒ ሓወይ ሕቶ ኣማእዛኒት ነይራ። 
ቀዳም መዓልቲ እዩ ነይሩ። 

“ሳራ ሓፍተይ ነዛ መጽሓፍ 
ከም ሓትኖይ ዲኺ ትጥቀምላ 
ወይ ተንብብያ ኢኺ?” ሃንደበት 
ብዝመስል ሕቶ ዳኒ ሓወይ 
ፈተሸኒ። ሓቂ ምዝራብ ድኣ እምበር 
ብምኽንያት ካብ ሕቶ ምህዳም 
እፈቱ ኣይነበርኩን። ከም ዘየንበብክዋ 
ነገርኩዎ። “ንምንታይ ዘየንብቦ 
መጽሓፍ ሒዘ ይወጽእ ነይረ?” 
ይገርመኒ እዩ።  

“ኵሉ ግዜ መጽሓፍ ኣብ ኢድካ 
ምሓዝ ጽቡቕ እዩ። ዕድል ኣብ 
ዝረኸብካሉን ግዜ ምስ ሃለወካን 
ከተንብብ ይድረኽ እዩ። ቀጻሊ 
ብምንባብ ባህሊ ንባብ ትውንን፡” 
በለኒ፡ ባህሊ ትብል ቃል ኣይገድፋን 

እዩ።

“ዘንብብ እዩ ዝዕምብብ። ኣብ 
ኵሉ ቦታ መጽሓፍ ምሳኻ ክህልው 
ይግባእ። ተረፍ ግዜ ኣብ ትረኽበሉ 
ተንብብ። ግን ዘይተንብቦ መጽሓፍ 
ምስካም ሸኸም ምውሳኽ እዩ። 
ዝኸፍአ ነገሩ የፈድሓካ እዩ፡” ወሰኸ 
ዘረባ። 

“ብምንታይን ብኸመይን?” 
ሓተትክዎ፡ ዘረብኡ ስለ ዘይረድኣኒ።

“ነታ መጽሓፍ ዘየንበባ ሰብ፡ ‘ብዛዕባ 
እንታይ እያ?’ ‘መን እዩ ደራሲኣ?’ 
ዝብል ሕቶ ከቕርበልኪ ይኽእል። 
ካብኡ ዝኸፍአ’ውን ኣጋጣሚ ዘንበባ 
ሰብ’ውን ተሪር ሕቶ የቕርበልኪ?”

“እንታይ?” ሕቶይ ቀጸልኩ።

“‘እቲ ኣብ ምዕራፍ… ዘሎ 
ኣይተረድኣንን። ደራሲ እንታይ 
ክብል ደልዩ?’ ዝብል ሕቶ ከቕርበልኪ 
ይኽእል። እንታይ ትምልስሉ?” 
ሓተተኒ። መልሲ ስኣንኩ። ሽዑ 
ዝሕተት ዘለኹ መሲሉኒ ሕፍረት 
ተሰምዓኒ። ናይ ምንባብ መኽሰብን 
ክብሪ መጽሓፍን ፈሊጠ ዝግብኦ 
ክብሪ ክህቦ ተደሪኸ።  

ሓትኖይ ነታ ልዕሊ ኣርባዕተ 
ዓመት ናብ ከተማ ዝወጽኣትላ 

መጽሓፍ፡ ሓንቲ መዓልቲ ከም 
ዘይነበበታ ነጊራትኒ ነይራ። ዋላ 
ድኣ ኣይትገንጽላ እምበር፡ ከምዘን 
ንመጽሓፍ ኣብ ክልተ ዓጺፈን ዝሕዛ 
ደቀንስትዮ ኣይነበረትን። ብሓዳሳ 
እያ ኣረኪባትኒ። 

ዳኒ ሓወይ ብጀካ ስሩዕ ኣካዳምያዊ 
ትምህርቲ፡ ናብ ቤት ንባብ ወሲዱ 
መጽሓፍቲ ከነንብብ የተባብዓና 
ነበረ። ሸውሃት ናይ ምንባብ ክህልወና 
ጽዒሩ። ቀዲሙ ዝወድአ “መቚሽሽ 
ኣለዎ” እናበለ ኣልሚድና። 
ዝጀመርኩዋ መጽሓፍ ከይወዳእኩ 
ኣይድቅስን እየ። ንመጽሓፍ’ውን 
ብጽቡቕ እየ ዝሕዞ።

ነታ ኣብ ኣውቶቡስ ካብ ኢደይ 
ዝወደቐት መጽሓፍ ኣልዒለ፡ ኣብታ 
መቋጸሪትናን መጸበዪትናን ተጸበኹ። 

‘ሚካልን ቈጸራን እኳ፡’ በልኩ 
ብውሽጠይ። ፍርቂ ሰዓት ሓለፈ። 
መጽሓፍ እንተ ዘይግንጽል ትጽቢት 
ኣዝዩ ምነውሓኒ። ኣብታ መጸበዪ 
ኣውቶቡስ ካብ ሽዱሽተ ዘይንበዝሕ 
ሰባት ኮፍ ኢልና ነበርና።

“ሰዓት ክንደይ ኰይና?” ሓተቱ 
ሓደ ሽማግለ ኣቦ። ኣብ ጥቓኦም 
ዝነበረት ጓል ኣይሰምዓቶምን። ሄድ 

ሸባብሸባብ
ሃሃ ማማ መመ ተተኤኤ

ብፈኲስ ምጕትን ብህድኣትን።

“ሓቅኺ ምንባብ ይበልጽ። 
ኣብ ጽሑፍ ዘይንረኽቦ ፍልጠት 
የለን። ብመጽሓፍ እቲ  ብምስልን 
ድምጽን ክቕረጽ ዘይክእል ስምዒትን 
ሓሳባትን ንረኽቦ። እናተመራመርና 
ንከታተሎ። ኣብ መጽሓፍ ዓሚቚ 
ዝርዝራት ኣሎ። መጽሓፍ ብዙሕ 
ቊምነገር ኢኻ ትረኽበሉ፡” በሉ፡ 
ኣብ ምንባብ ንዘለዎም ልዑል ክብሪ 
ብምግላጽ። 

“ተጋግየ ድየ እዛ ጓለይ?” 
ሓተትዋ። እቶም ኣቦ ዝተማህሩን 
ደቂ ደቆም ዝረኣዩ ክኾኑ ከም 
ዝኽእሉ ክግምት ኣይተሸገርኩን።

“ሓቅኹም ኔርኩም። ግን እዚ 
ግዜ ናይ ምርኣይን ምስማዕን 
እምበር እዋን ምንባብ  ኣይኮነን፡” 
መለስትሎም። ክትዕ ቀጸሉ።

“እዚ ግዜ’ውን ፈኲስ ቅዳሕ 
መጽሓፍ ፒዲኤፍ ከተንብበሉ 
ትኽእል ኢኻ። ኣብ ታፕሌት ክንዲ 
ፊልምታት ምምላእ መጽሓፍቲ 
ክትጽዕነሉ ትኽእል፡” በልዋ። 
ሓሳባት ወሓዘ። ነናቶም መረዳእታ 
ኣቕረቡ። እቶም ኣቦ ኣብ ደረጃኣን 
ዕድመኣን ወሪዶም ዘቕርብዎ 
ነጥብታት መሰጠኒ። ብኣዘራርብኦም 
ተገረምኩ። ተሳዒረ ምባል ኣሕፈራ።  
ክንዲ ትኣምን ኣመኽነየት።

‘ዝደኸመ ሰብ ኣብ ግዜ እዩ 
ዘመኽኒ፡’ በልኩ ብውሽጠይ። እቶም 
ኣቦ ብምዕቡል ሓሳባትን ብዘይ 
ትምልሶ ሕቶን ኣዋጢሮም ክገድፉዋ 
ኣይደለዩን።

“ፊልምን ሙዚቃን ኣይምህርን እዩ 
ኣይወጽኣንን፣ ግን ሰራቒ ግዜ እዩ። 
ካብ ምንባብ ከኣ ዝወሓደ ረብሓ 
ኣለዎ። ስለዚ፡ እዛ ጓለይ ኣንብቢ 
ክትዕምብቢ፡” በልዋ። ነታ ሓንቲ 
ኤር ፎን ኣውጺኣ ምስ ሞባይላ 
ኣብ ጁባአ ኣእተወታ። እናስሓቐት 
ምስኦም ናብ ኣውቶቡስ ተሳፈረት። 
ኣውቶቡስ ካብ ቅድሚ ዓይነይ 
ርሓቐት። 

ፎን ሰዂዓ ፊልም ትርኢ ነበረት። 
ካልአይ ግዜ ምስ ሓተቱ ግን ሰዓት 
ኢደይ ተመልከትኩ። “ኣርባዕተን 
ፈረቓን፡” በልክዎም።

“ጽብቕቲ ጓለይ… እዝንኺ 
ከይትሓሚ። እናሰማዕኪ እምበር 
ጸሚምኪ?” መንኩባ እናጠብጠቡ 
ብኣሽሙር ነቐፉዋ። ሓቆም’ዮም። 
ምሉእ ኣቓልቦኣ ተሰሪቓ እያ ነይራ። 
ዝኾነ ነገር ክትሰምዕ ትኽእል 
ኣይነበረትን።

“እሂ ኣቦ!” በለቶም ብስንባደ።

“ከምኡ ጌርኪ ኣይትባህርሪ። ካብ 
ተበራበርክስ ግን ክሓተኪ ምርኣይ 
ዶ ይበልጽ ምንባብ?” ሃንደበት 
ሓተቱዋ። ንኣይን ንሄለንን ምስ 
ሚካልን ፌሩዝን ዘባእሰና ኣርእስቲ 
እዩ።

ሚካል፡ ምሉእ ምሸት ፊልም 
ክትርኢ ኣምስያ ሄድ ፎን ሰዂዓ 
እያ ሙዚቃ እናሰምዐት ትሓድር። 
ኣቦኣ ንትምህርትን ንመጽንዕን ኢሉ 
ዝሰደደላ ታፕለት መርኣዪ ፊልምን 
መስምዒ ሙዚቃን እያ ትጥቀመሉ። 
ብንእሽቶኣ ዝወለደታ ኣደኣ’ውን 
“ሚካለይ ክልተ ፊልም መማሰዪ 
ተማልኢ” ስለ ትብላ፡ ውሉፋት እየን 
ተቐይረን። ሰብ ብጽቡቕን ሕማቕን 
ነገር ክውለፍ ይኽእል እዩ። 
ነብስኻ ክትገትኦ ክሳብ ዘይክኣልካ 
ብስምዒታት ክትግዛእ ትኽእል።

“ኣነስ ምርኣይ እየ ዝፈቱ ኣቦ፡
” በለቶም፡ ንሓንቲ ኤር ፎን 
እናውጽአት። ዕስራ ዓመት ትመልእ 
ትኸውን እያ። ‘ካልአይቲ ሚካል’ 
በልክዋ ብውሽጠይ፡ ብኣከዳድንኣን 
ብድሌታን።

“እዛ ጓለይ ከ?” ከወዳድሩና 
ዝደለዩ ክመስሉ ንኣይ’ውን ሓተቱኒ።

“ምንባብ መስለኒ፡” በልክዎም 

ምርኣይ ዶ ምንባብምርኣይ ዶ ምንባብ

ሓደ ኣሜሪካዊ ነጋዳይ ምስ 
ስድርኡ ናብ ሓደ ገምገም ባሕሪ 
ናይ ሓንቲ ኣብ ሜክሲኮ ትርከብ 
ዓዲ ከደ። ሓደ ገፋፍ ዓሳ ጃልባኡ 
እናጀለበ ናብቲ ወደብ ተጸገዐ። 
ኣብታ ንእሽቶይ ጃልባ ውሑዳት 
ብጫ ዝሕብሮም ቱና ዓሳታት 
ነበሩ። ነዚ ዝረኣየ ኣሜሪካዊ ምስቲ 
ገፋፍ ዓሳ ዕላል ከፈተ።

“ነዞም ዓሳታት ክትሕዝ ክንደይ 
ግዜ ወሲዱልካ?” ክብል ሓተቶ።

“ቍሩብ፣ ብዙሕ ግዜ ዝወስድ 
ኣይኰነን፡” ክብል መለሰ ገፋፊ 
ዓሳ።

“እሞ ዝነወሐ ግዜ ጸኒሕካ 

ሱራፌል ተ.ሱራፌል ተ. ኢልካ ኢልካ ናበይ!? ኢልካ ኢልካ ናበይ!? 
ዝበዝሑ ዓሳታት ዘይትገፍፍ?”

“ንዕለታዊ እንጌራ ስድራይ 
ዝኸውን ዝኣክል ሒዘ’የ።”

“ግን’ኮ …፣ ዝተረፈ ግዜኻ 
እንታይ ትገብረሉ?”

“ኣርፊደ እትስእ፡ ዓሳ ገፊፈ 
እምለስ፡ ምስ ደቀይ እጻወት፡ ቀትሪ 
ምስ ብዓልቲቤተይ ቀም ነብል፡ ኣጋ 
ምሸት ኣብዚ ዓዲ ሸነን እብል፡ 
ንምሽቱ ምስ ኣዕሩኽተይ ነቢት 
እናመዓጕና ጊታር ንጻወት፣ ምሉእ 
መዓልቲ ትሑዝ ግዜ’ዩ ዘለኒ፡” ክብል 
መለሰ እቲ ሜክሲካዊ ገፋፊ ዓሳ።

እቲ ኣሜሪካዊ ኣባጨወ። “ኣነ 
ምሁር ናይ ሃርቫርድ እየ፣ ክሕግዘካ 

እኽእል’የ። ንምግፋፍ ዓሳ ዝያዳ 
ግዜ ሃቦ። ዝያዳ ዓሳ ብምሻጥ 
ዝዓበየት ጃልባ ክትገዝእ ትኽእል 
ኢኻ። ካብኡ ቀጺልካ፡ ካብኣ ትዓቢ 
ትገብር። ብእኣ ጌርካ ኸኣ ካልኦት 
ዓበይቲ ጀላቡ ክትገዝእ ኢኻ። 
ሽዑ ጭፍራ መራኽብ ክህልዋኻ 
እየን። ዝገፈፍካዮም ዓሳታት ኣብ 
ክንዲ ንኻልኦት ነጋዶ እትህቦም፡ 
ባዕልኻ ክትሸይጥን ከተከፋፍልን 
ትኽእል ኢኻ። ናትካ ናይ መዐሸጊ 
ፋብሪካ ዓዲግካ ኸኣ ባዕልኻ ዓሺግካ 
ትሸይጥ። ዓሳ ተገፊፉ፡ ተመስሪሑ፡ 
ተዓሺጉ ክሳብ ዝሽየጥ፡ ባዕልኻ 
ትቈጻጸሮ። ካብዚ ንእሽቶይ ዓዲ 
ወጺእካ ኸኣ ናብ ሜክሲኮ-ሲቲ 

ኣነቓቓሒ ዛንታልቦናልቦና
ምገዓዝካ፣ ሽዑ ናብ ሎስኣንጀሎስ፡ 
ድሕሪኡ ናብ ኒውዮርክ። ከምዚ 
ኢልካ ዋኒንካ ተዕብዮ፡” ድሕሪ 
ነዊሕ ዘረባ ኣዕረፈ ኣሜሪካዊ።

እቲ ጽን ኢሉ ክሰምዕ ዝጸንሐ 
ሜክሲካዊ፡ “እዚ ትብሎ ዘለኻ 
ንኽበጽሕ ክንደይ ግዜ ይወስድ?” 
ክብል ሓተተ።

“15 ክሳዕ 20 ዓመት ክወስድ 
ይኽእል ኢለ እግምት፡” መለሰ 
ኣሜሪካዊ።

“ሽዑ ኸ?”

ኣሜሪካዊ በቲ ዓሻ ሕቶ ኢሉ 
ዝሓሰቦ ሰሓቐ’ሞ፡ “እቲ ዝበለጸ 
ክፋል ህይወትካ ደኣ ሽዑ እንድዩ 
ክኸውን። ናይ ዋኒንካ ብርክታት 
ብምሻጥ ሚልዮናት ክትከስብ 
ትኽእል ኢኻ።”

“ሚልዮናት ዶ በልካ! ሽዑ ኸ?”

“ሽዑ ደኣ፡” በለ ኣሜሪካዊ 

ማዕበልማዕበል  ንእስነትንእስነት
ኣዱሊስ ተስፋይኣዱሊስ ተስፋይ

እናሃድአ፣ “ጥሮታ ትወጽእ። 
ናብ ንእሽቶይ ናይ ገማግም ዓዲ 
ትግዕዝ። ኣርፊድካ ትትንስእ፡ 
ንመዓልቲ እኹል ትገፍፍ፡ ምስ 
ደቅኻ ትጻወት፡ ምስ ብዓልቲቤትካ 
ቀትሪ ቀም ተበል፡ ኣጋምሸት ኣብ 
ጐደናታት እታ ዓዲ ሸነን ትብል፡ 
ንምሸቱ ኸኣ ምስ ኣዕሩኽትኻ 
ነቢትካ እናመዓጕካ ጊታር 
ትጻወት።” 

“ኢልካ ኢልካ ኢልካ ናብኡ 
እንተ ዀይኑ ደኣ እነብሮ እንድየ 
ዘለኹ፡” መለሰ ገፋፊ ዓሳ።

ጥንታዊ ጽሑፋት ኤርትራ

   ኣብ ዝሓለፈ ክፋል ናይዚ 
ጽሑፍ’ዚ ከም መእተዊ ብዛዕባ ጥንታዊ 
ጽሑፋትን (Manuscripts) ኣገዳስነቶምን 
ተመልኪትና ነይርና። ጥንታውያን 
ጽሑፋት ዝበሃሉ ቀዳሞት ሰባት ኣብ 
ካይላ፡ እምኒ/ከውሒ፡ ሓጺን (ገንዘብ)፡ 
ቆርበት፡ ፓፒረስ (ደንግል)፡ ካልኦትን 
ንታሪኾምን ሃይማኖቶምን ባህሎምን 
ጥበባቶምን ብዝምልከት ዝጸሓፍዎ፣ 
ዝወቐርዎ፣ ዝሰኣልዎ ማለት ምዃኑ 
ድማ ርኢና። ጥንታዊ ጽሑፋት ኣዝዩ 
ሰፊሕ ዓውዲ እዩ። ክንዲ ዝኾነ ኣብዚ 
ጽሑፍና’ዚ ብዛዕባ’ቲ ኣብ ብራና ዝሰፈረ 
ጥንታዊ ጽሑፋት ጥራይ ሓደ ሓደ 
ነጥብታት ከነልዕል ኢና። 

***

‘ብራና’‘ብራና’
   ስነ-ቃላዊን ድሕረ-ባይታውን ትንታነ    ስነ-ቃላዊን ድሕረ-ባይታውን ትንታነ 

(Etymology) (Etymology) 
   ‘ብራና’ ዝብል ቃል ካብ ‘ብርሃና’ 

ዝብል ጥንታዊ ቃል ዝመጽአ እዩ 
ይበሃል። ምስ ንውሓት ግዜ ግና እታ 
ሃ ተዋሒጣ ‘ብራና’ ኮይና። ትርጒሙ 
ድማ ካብ ቆርበት ምራኽ፡ በጊዕ፡ ጤል 
. . . ተረቢቡ፡ ተወጢሩ፡ ተላጽዩ፡ ጸርዩ፡ 
ንጽሕፈት ዝተዳለወ/ዝተቐርጸ ወረቐት 
መሰል ናይ ጽሕፈት ሰሌዳ እዩ።
 ኣብዚ ዓውዲ ዘጽንዑ ሰባት፡ 

ከምኡ’ውን እቶም ዓበይቲ መዝገበ 
ቃላት ናይ ከም ብዓል ሃለቃ ኪዳነ ወልድ 
ክፍሌ፣ ዎልፍ ላስላው (Wolf Leslau)፣ 
‘ብራና’ ዝብል ቃል፣ ‘‘ብርሃና’’ ኢሎም 
ትርጉም ሂቦሞ ከብቅዑ፡ እቲ ሰረተ-ቃሉ 
(etymology) ግን “ካብ ኣምሓርኛ ወይ 
ከኣ ካብቲ መምብረይን (membrane) 
ዝብል ግሪኻዊ ቃል ዝመጸ እዩ” ይብሉ። 
እንተኾነ ኣብ ግእዝ ‘ብርሃና’ ዝብል 
ቃል እናሃለወ ንምንታይ እዮም ካብ 
ኣምሓርኛ ወይ ግሪኻዊ ቃል ዝተወርሰ 
ወይ ዝረዓመ እዩ ክብሉ ክኢሎም 
ዓቢ ምስትውዕል ከምኡ’ውን ተወሳኺ 
መጽናዕቲ ዘድልዮ እዩ። “‘ብርሃና’ 
ካብ ቋንቋ ኣምሓርኛ ዝተወስደ ቃል 
እዩ” ዝብል ሓሳብ ክትቅበሎ ዘጸግም፡ 
ኣምሓርኛ ይኹን ትግርኛ ከምኡ’ውን 

ትግረ ካብ ግእዝ ዝተወልዱ ቋንቋታት 
ብምዃኖም እዩ። ስለዚ፡ እቲ ሰረተ-ቃል 
ካብ ኣምሓርኛ  ክኸውን ከምዘይክእል 
ርዱእ ነገር እዩ። ‘ኣደ ንጓላ ሕርሲ 
ተላምዳ’ ከምዝበሃል ኣምሓርኛ ካብ 
ግእዝ እንተተወሊዱ ‘ብርሃና’ ዝብል ቃል 
ብኸመይ መንገዲ ካብ ኣምሓርኛ 
ዝመጸ ቃል ክኸውን ይኽእል፧ ዋላ እኳ 
እዚ ቃል ካብ መዓስ ዘመን እዩ ጀሚሩ፡ 
ቅድሚ ‘ብራና’ ምባሉ’ኸ እንታይ 
ይበሃል ነይሩ፧ ዝብል ሕቶታት ዕምቚ 
ዝበለ መጽናዕቲ ዘድልዮ እንተኾነ፡ ካብ 
ኣምሓርኛ ዝተወስደ ቃል ክኸውን 
ከምዘይክእል ግን ዝኾነ ሰብ ክርድኦ 
ዝኽእል እዩ።  
    እቲ ካልኣይ፡ “‘ብርሃና’ ካብቲ 

‘መምብረይን’ ዝብል ግሪኻዊ ቃል 
ዝመጸ እዩ። እዚ ቃል’ዚ ከኣ ካብ 
‘ፐርጋሙም’ ዝብል ቃል ዝተራዕመ 
ኮይኑ፡ ኣብ ከባቢ 2ይ ዘመን ቅድመ 
ልደት ክርስቶስ (ቅድመ ሓባራዊ 
ዘመን)፣ ኣብ ፐርጋሞን ዝበሃል ከተማ 
ናይ እስያ ማይኖር(Asia minor) ማለት 
በዚ ሕጂ ኣቋውማ ሃገራት ኣብ ቱርኪ 
ዝርከብ ከተማ’ ዝነበሩ ሰባት፡ ጽሕፈት 
ንምጽሓፍ ካብ ፓፓይረስ ዝጥቀሙ 
ዝነበሩ፡ ደሓር ግና ኣብዛ ዝተጠቕሰት 
ከተማ ንመጽሓፊ ብብዝሒ ፍርያት 
ቆርበት (መምን’ብራና’) ክጥቀሙ 
ጀመሩ” ዝብል ንስነቃላዊን ጂኦግራፍያዊ 
መበቈልን ‘ብርሃና’ ዝገልጽ ሓሳብ እዩ። 
    ኣብ ዞባና ወይ ከባቢና ከኣ ቆርበት 

ከም መጽሓፊ ካብ መዓስ ኣትሒዞም 
ክጥቀምሉ ከምዝጀመሩ እቲ ክሳዕ ሕጂ 
ዝተኻየደ ስነፍልጠታዊ መጽናዕቲ ዝብሎ 
ንመልከት። 
    ኣብ 2001 ብክልተ ኣመሪካውያን 

(Schmidt and Curtis 2001) 
ተመራመርቲ ስነኩዕታ ኣብ ከባቢ 
ኣስመራ ዘካየድዎ መጽናዕቲ ነይሩ። 
ንሳቶም ኣብ ከባቢና ካብ ከባቢ 800-
400 ቅድሚ ልደተ ክርስቶስ ጀሚሩ 
ብሕርሻን መጓሰን ዝነባበሩ ሕዝቢ 
ይቕመጡ ከምዝነበሩ፡ እዞም ሕዝቢ 
ቆርበት ሓደ ካብቲ ኣብ መዓልታዊ 
ንጥፈታቶም ማለት ከም መትሕዚ ማይ፣ 
መንጸፍ፣ ክዳን፣ ሳእኒ…ይጥቀሙሉ 

ከምዝነበሩ ይሕብሩ። ስለዚ ቆርበት 
ንመጽሓፊ ጽሕፈት’ውን ክጥቀምሉ 
ከምዝኽእሉ ክዝንጋዕ ዘይብሉ ሓቂ እዩ። 
ዋላ’ኳ ኣብቲ ዝጥቀስ ዘሎ ግዜ ካብ 
ዝፈረየ ‘ብራና’ ብብዙሕ ምኽንያታት 
ማለት፣ ብተፈጥሮኣዊ ዕንወት፣ ኲናት፣ 
ከምኡ’ውን ብሰንኪ ኣተሓሕዛ ዕቃበ 
ክሳብ ክንዲ’ዚ ዝኸውን ግዜ ክጸንሕ 
እንተዘይከኣለ። ተወሳኺ ነዚ ሓሳባት’ዚ 
ከራጉድ ዝኽእል ብፍሊፕሶን (L. Phil-
lipson 2013) ዝተባህለ ተመራማሪ 
ኣብ 2013 ኣብ ትግራይ ዝተኻየደ 
መጽናዕቲ ኣሎ። ንሱ ሰግላመን ኣብ 
ዝተባህለ ከባቢ ናይ ትግራይ ምስራሕ 
‘ብራና’ ካብ 800 ቅድመ ልደት 
ክርስቶስ ከምዝጀመረ በቶም ኣብዚ ከባቢ 
ብስነ-ዅዕታ ዝተረኽቡ መሳርሒታት 
‘ብራና’ ከረጋግጽ ክኢሉ። ፍሊፕሶን 
ኣብ መደምደምታ ጽሑፉ ምስራሕ 
‘ብራና’ ካብ ቅድመ ኣኽሱም ኣብ ዝነበረ 
ዓመታት ኣትሒዙ ከምዝጀመረ የብርህ።  
   ስለዚ ምጥቃም ቆርበት ከም 

መጽሓፊ ኣብዚ ከባቢ’ዚ፡ ኣብ 800 
ዓመተዓለም እንተጀሚሩ ብርግጽ 
ወይ እዚ ‘ብራሃና’ ዝብል ስም ነይሩዎ 
ወይ’ውን ካልእ ግእዛዊ ቃል ነይሩዎ 
ክኸውን ኣለዎ። ‘ብራና’ ዝብል ቃል 
ከኣ ካብ ናብ መምብረይን ዝብል ናይ 
ግሪኻዊ ቃል ንላዕሊ ካብቲ ‘ብርሃና’ 
ዝብል ግእዛዊ ቃል ከተርዕሞ ይቐርብ። 
ስለዚ እዚ መበቈል ‘ብራና’ ዝብል ቃል 
ካብ ቋንቋ ኣምሓርኛ ወይ ግሪኽ እዩ 
ዝብል ሓሳብ ስነፍልጠታዊ መርትዖ ወይ 
መሰረት ዘይብሉ እዩ ክብሃል ይኽእል። 
   ብኻልእ ሸነኽ’ውን ምሁራት 

ምዕራባዊ ዓለምን ሓደ ሓደ ምሁራት 
ኢትዮጵያውያንን፡ ንቋንቋ ግእዝ 
“ኢትዮፕያዊ” (Ethiopic) ዝብል 
ስም ሂቦሞ ንረኽቦ። እዚ ሓሳብ ከኣ 
ብብዙሕ ምኽንያታት ቅቡል ክኸውን 
ኣይክእልን። ዋላ’ኳ ኣብ ቀጻሊ ብዝሰፍሐ 
ክትንትኖ ወሲነ እንተለኹ፡ ነዚ ኣብ 
ላዕሊ ኣቐዲምና ዝጠቐስናዮ ኣጸቢቕና 
ንምብራህ ግና፡ ነዚ ኢትዮፕያዊ (Ethi-
opic) ዝብል ቃል ኣብ ክንዲ ግእዝ 
(Geez) ዝብል ቃል ተኪኦም ዝጥቀምሉ 
ዘለዉ ኣገባብ፡ ነቲ መሰረት ኣጥፊእካ 

ነቲ ህልው ቋንቋ ምዕባይ ማለት ከምቲ 
ሕብርኻ፡ ባህልኻ፡ ምስልኻ፡ መበቆልካ 
ምቕያር ማለት እዩ። 
  ነዚ ዝስዕብ ሕቶታት ብምሕታት 

ጥራይ ነዚ ኢትዮፕያዊ (Ethiopic) 
ዝብል ሓሳብ፡ መልሲ ክንረኽበሉ ንኽእል 
ኮይኑ ይስመዓኒ። 
1. እቲ ግእዝ ዝብል ናቱ ሰረተ 

ባዕላዊ ትርጉም ዘለዎ ንብዙሕ ትርጉምን 
ባህልን ሒዙ ዝጸንሐ ክንሱ፡ ንምንታይ 
መበቆላዊ ወይ ሰረታዊ ስሙ ክቕየር 
ተደልዩ፧ ምኽንያቱ ግእዝ ዝብል ቃል 
ብዙሕ ትርጉምን ትንተናን ስለዘለዎ።
2. እቲ ነዚ ቋንቋ ዝጥቀመሉ ዘሎ 

ሕብረተሰብ’ከ (ብፍላይ ከኣ ኦርቶዶክስ 
ተዋህዶን ካቶሊካዊት ኣብያተ ክርስቲያን 
ኤርትራን ኢትዮጵያን) እንታይ ኢሎም 
ይጽውዕዎ፧
3. ኢትዮጵያዊ (Ethiopic) 

ምባሉ’ኸ ግእዝ ናይ ኢትዮጵያ ቋንቋ 
ጥራይ ድዩ፡ ምኽንያቱ ሃገራት መዓስ 
ቆይመን ንታሪኽ ንግደፎ እሞ፡ ሓንቲ 
ኤርትራ ትበሃል ኣብ ዓለም ዝተፈልጠት 
ሃገር ከምዘላን ናይዚ ቋንቋ’ዚ ተጠቃሚትን 
ወናኒትን ክንሳ ንምንታይ ኢትዮጵያዊ 
ተባሂሉ ክጽዋዕ ተደልዩ ኣጸቢቕካ ክጽናዕ 
ዘለዎን ንዓና ዓቢ ሓላፍነት ዘሰክመናን 
ዘቤታዊ ዕዮ እዩ። ከምቲ፡ ነብሱ ይምሓሮ 
ክቡር ጸሓፋይ ኣቶ ተስፋየ ገብረኣብ 
ኣብ ሓደ ኣጋጣሚ “ታሪኽናን ባህልናን 
ይዝመት ኣሎ” ዝበሎ፡ ታሪኽ ይዝመት 
ስለዘሎ፡ በርቲዕና ክንሰርሓሉ ዘለና ግዜ 
እዩ።     
4. ብኻልእ ሸነኽ እንተርኢናዮ እውን 

ኢትዮጵያ ልዕሊ 80 ቋንቋታት ዘለዋ 
ሃገር እያ፣ ግእዝስ ይትረፍ ደሓን እቶም 
ካልኦት ቋንቋታታ’ከ ኢትዮጵያውያን 
ኣይኮኑን ማለት ድዩ፧  
   ተወሳኺ ካብቶም ድሕሪ ልደተ 

ክርስቶስ ዝተገብሩ መጽናዕቲታት 
እንተወሲድና፡ ተመራማሪ ኣለሳንድሮ 
ባውዚ  (Prof. Alessandro Bausi)፡ 
‘ሙስሓፍ’ ዝብል ንቅዱስ ቁርኣን ወይ 
ከኣ እስላማዊ መንፈሳዊ ጽሑፍ ዝተዋህበ 
ቃል ካብቲ ‘መጽሓፍ’ ዝብል ናይ ግእዝ 
ቃል ከምዝተወርሰ ይገልጽ። ስለዚ 
መጽሓፍ ቅዱስ ቁርኣን ኣብ ጽሑፍ 

ዝሰፈረሉ ወይ እስልምና ዝጀመረሉ 
ግዜ ኣብ 7ይ ክፍለ ዘመን ድሕሪ ልደተ 
ክርስቶስ ስለዝነበረ፡ እዚ ቃል’ዚ ኣብ ቋንቋ 
ዓረብ ዝኣተወ፡ ንግስነት ኣክሱም ብዘመን 
ንጉስ ካሌብ ሰራዊቱ ናብ ደቡባዊ 
ዓረብ ልኢኹ ከሎ ሽዑ ዝተራዕመ 
ቃል ክኸውን ይኽእል እዩ። ምኽንያቱ 
ኣብቲ ግዜ’ቲ፡ ምስራሕ ‘ብራና’ ወይ 
መጽሓፍ (codex) ኣብ ከባቢና ዝውቱር 
ከምዝነበረ በቲ ኣብ ትግራይ፡ ገዳም እንዳ 
ኣባ ገሪማ ዘሎ ‘ገሪማ ወንጌል’ (Gerima 
Gospel) ዝተሰምየ ልዕሊ ክልተ ግዜ 
ካርቦን 14 ምርምር ተኻይድሉ ናይ 6-8 
ክፍለዘመን ከምዝኾነ ዝተረጋገጸ ቅርሲ 
ክፍለጥ ተኻኢሉ ኣሎ። ስለዚ ኣብ ግዜ 
ንግስነት ኣክሱም ማለት ካብ 1ይ ክፍለ 
ዘመን ጀሚሩ ምስራሕ ‘ብራና’ታት 
መጽሓፍቲ ወይ ጽሑፋት ከምዝነበሩን 
መጽሓፍ ዝብል ቃል ኣብ ኣገልግሎት 
ውዒሉ ከምዝነበረን ክንርዳእ ንኽእል። 
   ኣብ መወዳእታ ክንበጽሖ እንኽእል 

መደምደምታ ‘ብራና’ ዝብል ቃል ካብ 
‘ብርሃና’ ዝብል ቃል ናይ ግእዝ ዝመጸ 
ምዃኑ እዩ። ከምቲ ኣብ ላዕሊ ዝተገልጸ 
እታ ሃ ትብል ቃል ኣብ ምቕዳሕ ወይ 
ምምሕልላፍ ስለዝጠፈአት ብ’ብራና’ 
ዝብል ቃል ተረኪብናያስ ነቲ ብዙሕ 
ሓሳባትን ጥበባትን ታሪኽን ባህልን ሒዙ 
ዝርከብ ጥንታዊ ጽሑፋትና ዝሓዘት 
ቃል እያ። ምስራሕ ‘ብራና’ ኣብ 
ከባቢና ካብዞም ውሑዳት ዝተኻየዱ 
መጽናዕትታት ክንግንዘብ ንኽእል። ኣብ 
ዝተፈላለየ መጽሓፍቲ ብራና ዝብል 
ቃል ብተደጋጋሚ ሰፊሩ ንረኽቦ። ገለ 
ኣብነታት ንምጥቃስ ዝኣክል፣ 1) ጢሞ 
4: 13 መጻሕፍተ፡ረቅ፡ ዘ፡ ክታብ፡ 
ወቦዘ፡ ብራና። 2) ገድለ ኣቡነ ተወልደ፡ 
መድኅን፡ወለአቡነሂ፡ሚናስ፡ ዘወሀበ፡ 
ብራና፡ ለጽሒፈ፡ ገድሉ፡ ለአቡነ፡ተወልደ፡ 
መድኅን፡(Tedros Abraha2009) 3) ኀበ፡ 
ጸሐፍት፡አሐውር፡ ጸዊርየ፡ ዘንተ፡ ብራና፡ 
ከመ፡ ይጽሐፉ፡ቦቱ፡ ተአምሪሃ፡ ለእግዝእትነ፡ 
ማርያም።(Getatchew Haile 1991)

                  ይቕጽል. . . ይቕጽል. . .

ኣኽሊሉ ኣማኑኤል ተኽለኣብ
ዩኒቨርሲቲ ሃምበርግ - ጀርመን

(2ይ ክፋል)

ሎሚ ኣብ ERI-TV

ሰዓት  መደብ

12፡00 ሃገራዊ መዝሙር
12፡02 መቓልሕ መንእሰያት
12፡30 ዜና (ትግርኛ)
12፡50 ዜና ስፖርት
12፡55 ሓፈሻዊ ውድድር  
       ቡያ
13፡30 ዜና (ዓረብ)
13፡40 ዕላል ጥበባት
14፡20 ተክ-ኢንሳይት
15፡00 ፓኖራማ
15፡25 ዶክመንታሪ
15፡55 ናትራን 1ይ               
       ክፋል 
17፡00 ዜና (ትግርኛ)                                                                       
17፡15 ሌላ
17፡30 ዜና (ዓረብ)                                                                            
17፡40 ናትራን 2ይ ክፋል
19፡07 ፊዮሪና             
20፡00 ዜና (ትግረ)
20፡15 ተኸታታሊት ፊልም                           
       ዕርፊ
21፡00 ዜና (ትግርኛ)
21፡25 ፊልም ፈንቅል 
22፡00 ዜና (ዓረብ)
22፡15 ጽባቐ
22፡30 ዜና (እንግሊዝ)
22፡40 እትመት ሲት- ኮም



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 34 ዓመት ቁ.94 19 ታሕሳስ 2024 - ገጽ 6

1ይ ደረጃ ቤት-ፍርዲ 
ኣስመራ

ኤፍሬም መኮነን ተኽለ፡ ኣዴና የሺ ስዩም 
ገብርኤል ስለዝዓረፈት፡ ኣነ ምስ 7 ህልዋት 
1 መዋቲ 3 ተተካእቲ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን14/01/25 ቤ/ፍ ቁ/49 ይቕረብ።

ሰሎሜ ደጀን ዘርአ፡ ኣቦይ ደጀን ዘርአ 
ስለዝዓረፈ፡ ኣነ ምስ 7 ኣሕዋተይ  ወረስቲ 
ምዃና ይረጋገጸልና ስለ ዝበለት፣ ዝቃወም 
እንተሎ፡ ን18/2/25 ቤ/ፍ ቁ/47 ይቕረብ።

1ይ ደረጃ ቤት-ፍርዲ 
ዕዳጋ እኽሊ 

ኣቶ ዮናስ ብርሃነ ገ/እግዚኣብሄር፡ 
ሓትነይ ፍቃዱ ይስሓቕ ኣብራሃ ዕለት 
30/09/2021 ኣብ ኤምባሲ ሃገረ ኤርትራ 
ኣብ ሮማ ቀሪባ፡ ነቲ ዋንነታ ዝኾነ ገዛ 
ብውህብቶ ስለ ዝገደፈትለይ፡ ለበዋ 
ይጽደቐለይ፡ ናብ ስመይ ክመሓላለፈለይ 
ስለ ዝበለ፣ ዝቃወም እንተሎ፡ ን9/01/25 
ቤ/ፍ 5ይ መጋባእያ ይቕረብ።

ኣልጋነሽ መብራህቱ፡ ተጸዋዒ ፍስሓጽዮን፡ 
ናይ ሞግዚትነት ክርክር ስለ ዘለካ፡ 
ኣድራሻኻ ስለ ዘይተፈልጠ፡ ብኣካል ወይ 
ብሕጋዊ ወኪል ን9/01/25 ቤ/ፍ  ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክርአ ምዃኑ ነፍልጥ።

ገባር መስፉን ምባል ተሪፉ፡ ገብረእግዚኣብሄር 
መስፍን ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን16/01/25 ቤ/ፍ 5ይ 
መጋባእያ ይቕረብ።

መም/ ተወልደ ወልዳይ ገብረእየሱስ፡ 
ብዓልቲ ቤተይ መም/ ርግበ ክብሮም 
ዘርአ ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ከኣ 
ወረስቲ ምዃኖም ይረጋገጸሎም ስለ ዝበለ፡ 
ዝቃወም እንተሎ፡ ን6/01/25 ቤ/ፍ 8ይ 
መጋባእያ ይቕረብ።

ኣቶ ስምኦን መብራህቶም ሃብተማርያም 
ምባል ተሪፉ፡ ሳይሞን መብራህቶም 
ሃብተማርያም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን10/01/25 ቤ/ፍ 
8ይ መጋባእያ ይቕረብ።

1ይ ደረጃ ቤት-ፍርዲ ዓዲ 
ጓዕዳድ 

ወ/ሮ ክብራ ተወልደ ተኽለ፡ ብዓል ቤተይ 
ጸጋይ ወልደማርያም ተስፋ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 13 
ደቅና ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን30/12/24 
ኣብ ቤ/ፍ 8ይ መጋባእያ ይቕረብ።

1ይ ደረጃ ቤት-ፍርዲ ጻዕዳ 
ክርስትያን

ኣቶ ኤፍሬም ርእሶም፡ ስም ኣደይ 
ዑቕባይ ወልደገርግሽ ምባል ተሪፉ፡ 

ዑቕባ ወልደገርግሽ ሃብተማርያም ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን7/01/25 ቤ/ፍ  ይቕረብ፡፡

1ይ ደረጃ ቤት-ፍርዲ 
እምባደረሆ 

ወ/ሮ ኣዝመራ ገብረመስቀል መሓሪ፡ 
ብዓል ቤተይ ኣብርሃም ደባስ ከበዶም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ ሓደ ወድና ከኣ ወራሲ 
ምዃኑ ይረጋገጸሉ ስለ ዝበለት፣ ዝቃወም 
እንተሎ፡ ን15/01/25 ቤ/ፍ ይቕረብ፡፡

1ይ ደረጃ ቤት-ፍርዲ 
መንደፈራ 

ኣቶ እስቲፋኖስ አርአያ፡ ወ/ሮ ጽገወይኒ 
ምሕረትአብ፡ ስም ናይ ት/ዕድመ ወድና፡ 
ዮናታን እስቲፋኖስ አርአያ ምባል ተሪፉ፡ 
ኣሮን እስቲፋኖስ ተባሂሉ ይተኣረመለይ 
ስለ ዝበሉ፣ ዝቃወም እንተሎ፡ ን8/01/25 
ቤ/ፍ 1ይ መጋባእያ ይቕረብ።

ከሳሲት ወ/ሮ ኮኾብ ዮሴፍ ተወልደ፡ 
ብመገዲ ወኪላ ኣቶ ዮሴፍ ተወልደ፡ 
ተኸሳሲ ኣቶ ዘወልዲ ተኽለአብ ተስፋዝጊ 
ኣብ ልዕለኻ ናይ ሓዳር ክሲ ተመስሪቱልካ 
ስለ ዘሎ፡ ብኣካል ወይ ብሕጋዊ ወኪል 
ን8/01/25 ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኽእሉ ክርአ ምዃኑ 
ነፍልጥ።

ከሳሲት ወ/ሮ ሄርሞን ነጸርአብ ተስፋጽዮን፡ 
ተኸሳሲ ኣቶ ኣስመሮም ኪዳነ ኣብርሃ፡ ናይ 
ሓዳር ክሲ ተመስሪቱልካ ስለ ዘሎ፡ ብኣካል 
ወይ ብሕጋዊ ወኪል ን9/01/25 ኣብ ቤ/ፍ 
1ይ መጋባእያ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክርአ ምዃኑ 
ነፍልጥ።

1ይ ደረጃ ቤት-ፍርዲ 
ደቀምሓረ

ወ/ሮ ትርሓስ ምኪኤል፡ መበቆል ዓደይ 
ኣሰጣሕ ምባል ተሪፉ፡ ዳብር ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን16/01/25 ቤ/ፍ ይቕረብ።

ከሳሲት ሙዚት ኣማረ፡ ተኸሳሲ ክብሮም 
መብራህቱ፡ ናይ ሓዳር ክሲ ተመስሪቱልካ 
ስለ ዘሎ፡ ብኣካል ወይ ብሕጋዊ ወኪል 
ን7/01/25 ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክርአ ምዃኑ 
ነፍልጥ።

1ይ ደረጃ ቤት-ፍርዲ 
ዓዲ ዃላ 

ለተሚካኤል ዓንደ ገብረ ምባል ተሪፉ፡ 
ለተሚካኤል ዓንደማርያም ገብረ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን10/01/25 ቤ/ፍ ይቕረብ።

1ይ ደረጃ ቤት-ፍርዲ 
ጊንዳዕ 

ት/ዕድመ ጓለይ ዛህራ ሳልሕ ስዒድ 
ምባል ተሪፉ፡ ለይላ ሳልሕ ስዒድ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን6/01/25 ቤ/ፍ ይቕረብ።

1ይ ደረጃ ቤት-ፍርዲ ባጽዕ

ቴድሮስ ገብረትንሳኤ ተስፋዝጊ፡ ወለድና 
ኣቶ ገብረትንሳኤ ተስፋዝጊን ወ/ሮ ዝፋን 
ደረስ ኣርብሃን ስለዝዓረፉ፡ ኣነ ምስ ሓንቲ 
ሓፍተይ  ወረስቲ  ምዃንና ይረጋገጸልና 
ስለ ዝበለ፣ ዝቃወም እንተሎ፡ ን14/01/25 
ቤ/ፍ   ይቕረብ።

1ይ ደረጃ ቤት-ፍርዲ 
ኣቑርደት

መዓሾ ኪዳነ ገብረየሱስ ምባል ተሪፉ፡ 
ኣማኒኤል ተወልደ ኣብርሃ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን6/01/25 ቤ/ፍ ይቕረብ፡።

ኸሊፋ እድሪስ ኸሊፋ፡ ተጸዋዒ ሳልሕ 
ኣቡበከር ሓምድሑመድ ብ9/10/24 
ዓ/ም ኣብ መንጎይን ኣብ መንጎ ተጸዋዒ 
ኣቶ ሳልሕ ኣቡበከር ሓምድሑመድ 
ዝነበረ ውዕል ናይ መሸጣ መኪና 
ስለ ዝፈጸመለይ፡ ተጸዋዒ ናብ ስመይ 
ከየመሓላለፈለይ ኣብዚ ሕጂ ጊዜ ጠቕሊሉ 
ደሃይ ስለ ዝስኣንኩሉ ይጸወዓለይ ስለዝበለ፣ 
ተጸዋዒ ብጋዜጣ ሓዳስ ኤርትራ ብኣካል 
ወይ ብሕጋዊ ወኪል ን6/01/25 ኣብ 
ቤ/ፍ ይቕረብ። 

1ይ ደረጃ ቤት-ፍርዲ 
ባረንቱ

ት/ዕድመ ሰላም ሚኪኤል ወልደማርያም 

                     

NOTICE
Notice hereby given to the public that “DORA CHICKEN SLAUGHTER & PACKING  
private Limited Company”  has been formed among the following members”
A.Members

    FULL Name Nationality Address Shares

1 Mrs. Sara Bokre Garza Eritrean  Asmara  50

2 Mrs. Keria Abdu Osman Eritrean Asmara 50

 B.The head office of the company is in Asmara and branch offices may be opened 
within the State of Eritrea and outside of Eritrea.
C. The business purpose of the Company shall be :

•	 Engage in slaughtering & packing of poultry meat.

•	 Engage in marketing & distributing wholesale/retail live poultry.

•	 Engage in production of eggs and poultry products

•	 Engage in growing and rearing of Poultry both of layers & broilers.

•	 Engage in egg Incubating and hatching.

•	 Engage in preparing roasted and fried chicken

•	 Engage in Import & Export activities

•	 Engage In Activities  related to Tourism Like 

(Restaurant, Fast food, Cold Dish, Juice & Coffee Shop, Toast & Chips)

D. The company has capital of 500,000.00 (Five Hundred Thousand Nakfa) divided into 
100 nominative shares.  All shares are subscribed and fully paid up in cash and in kind. 
The par value of each share is 5000.00 Nakfa .
E.  Mrs. Sara Bokre Garza is appointed to be the manager of the company for indefinite 
period of time.
F. The company is established for unlimited period of time.

DORA CHICKEN SLAUGHTER & PACKING  private Limited Company”                                 

ምባል ተሪፉ፡ ሰለማዊት ሚኪኤል 
ወልደማርያም ተባሂሉ ይተኣረመለይ ስለ 
ዝበለት፣ ዝቃወም እንተሎ ን31/12/24 
ኣብ ቤ/ፍ ይቕረብ።

ኣነ ሰመረ መንግስትኣብ ተወልደብርሃን ዝተበሃልኩ፡ ኣብ ዞባ ማእከል ምም/ን/ዞባ 4+ 
ኣስመራ ዚፕ 1A131 ፕሎት 180 ፓርሰል 22 ዝርከብ ዘይንቀሳቐስ ንብረት ገዛ፡ ኣብ 
ቤት ጽሕፈት ፓብሊክ ኖታሪ ብቑጽሪ ውዕል 7,724 ብዕለት 19/06/2023 ብንብረት 
ቁጽሪ መዝገብ 7724/23 ብዕለት 14/07/2023 ብስም ኣቶ ፋኑኤል ጸጋይ ብርሃነ 
ተመዝጊቡ ዋንነቱ እተረጋገጸ፡ ካብ ኣቶ ፋኑኤል ጸጋይ ብርሃነ ስለ ዝዓደክዎ’ሞ ስም 
ዋንነት ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ እዚ ምልክታ እዚ 
ካብ ጋዜጣ ካብ ዝወጻሉ ጀሚሩ ኣብ ውሽጢ ሓደ ወርሒ፡ ካብ ዝምልከቶ ቤት ፍርዲ 
መአገዲ ናብ ቤት ጽሕፈት ፓብሊክ ኖትርሪን ቤ/ጽ ካዳስተርን የቕረብ። 

ኣቶ ሰመረ መንግስትአብ ተወልደብርሃን

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ ኤርትራ 
ኣገልግሎት ምኽሪ ብቴለፎን ደውሉ። 
ሰዓታት ስራሕ ካብ ሰኑይ ክሳብ ዓርቢ ንግሆ 

ካብ 8፡00 – 12፡00 ቅ.ቀትሪ ምሸት ድማ ካብ 2፡00 – 6፡00 
ድ.ቀትሪ ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

ኣብ ዞባ ማእከል ንኡስ ዞ/ ጎዳይፍ ፕሎት 12 ፓርሰል 37 ስፍሓት መሬት 120 
ት/ሜ ተራ ገዛ 4 ቀንዲ ክፍሊ 3 ተሓጋጋዚ ብቑጽሪ ምስክር ወረቐት 120491 
መወከሲ ቁጽሪ 126965 ነፍ/ጊደይ ሃይለማርያም በርሀ ዝተመዝገበ ገዛ ብውርሲ 
ዝረኸብናዮ ናብ ስምና ከነሰጋግሮ ስለ ዝደለና፣ ዝቃወም እንተ ሃልዩ፡ ካብ ዝምልከቶ 
ቤት ፍርዲ መአገዲ ወይ’ውን ይግባይ ተባሂሉሉ እንተነይሩ ውሳነ ሒዙ ናብ ቤት 
ጽሕፈት ካዳስትራርን ቤት ጽሕፈት ፓፕሊክ ኖታሪን ይቕረብ። እንተዘይቀሪቡ፡ 
ብዘለና ኦርጂናል ሰነዳት ጉዳይና ክንውድእ ምዃንና ንሕብር። 

ኣቶ መኮነን የዕብዮ ሓደገ +8  



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 34 ዓመት ቁ.94 19 ታሕሳስ 2024 - ገጽ 7

ሱፐር ዲቪዥን ‘ኤ’ ቀጺሉሱፐር ዲቪዥን ‘ኤ’ ኵዕሶ እግሪ ዞባ ማእከል፡ 
ብቕድሚ ትማሊ ብሰለስተ ግጥማት ቀጺሉ።
  እቲ፡ ውድድር ዘዋሪት ዋንጫ ሎሚ 

ሓሙስ ስለዝጅመር፡ ናብ ሰሉስ ተሳሒቡ 
ዝተኻየደ ውድድር፡ ፓራዲዞ ንቀይሕ ባሕሪ 
ዓዲማ ብዘካየደቶ ጸወታ እዩ ፈሊሙ። 
  ኣብ ዝሓለፉ ግጥማታ ክልተን ልዕሊኡን 

ሸቶታት እናኣመዝገበት ክትጐዓዝ ዝጸንሐት 
ቀይሕ ባሕሪ፡ ኣብ ራብዐይቲ ደቒቕ ብመገዲ 
ዮናታን ነጸርኣብ ሸቶ ብምቝጻር ቀልጢፋ 
መሪሕነት ሒዛ። እዛ ኣበጋግሳኣ ዘጸበቐት ጋንታ፡ 
ድሕሪ ሓሙሽተ ደቓይቕ ከኣ፡ ካብ ዳዊት 
ረዘነ ካልአይቲ ሸቶ ወሲኻ። ዮናታን ኣብ መበል 
30 ደቒቕ ንዕኡ ካልአይቲ ንጋንታኡ ሳልሰይቲ 
ሸቶ ብምውሳኹ ከኣ፡ ዓብላሊት ዝነበረት ቀይሕ 

ሻም ጴጥሮስ ቤንሁር ኣማኑኤል

ባሕሪ ንዕረፍቲ 3ብ0 መሪሓ ወጺኣ። 
  ተጻወትቲ ፓራዲዞ ድሕሪ ዕረፍቲ ወላ’ኳ 

ደሓን ዝኾነ ምንቅስቓስ እንተኣርኣዩ፡ መስመር 
ምክልኻሎም ግና፡ ንመጥቃዕቲ ቀይሕ ባሕሪ 
ክጻወር ዝኽእል ኣይነበረን። ኣባል ቀይሕ ባሕሪ 
ቤንሁር ኣማኑኤል፡ ሃትሪክ ዝሰርሓለን ሰለስተ 
ሸቶታት ብምቑጻሩ ከኣ፡ ጋንታኡ ብገፊሕ 6ብ0 
ተዓዊታ። ቤንሁር ከኣ፡ ናይቲ ግጥም ብሉጽ 
ተጻዋታይ ተባሂሉ።
  ስዒበን ጎዳይፍን ማይ ተመናይን ተጻዊተን። 

ኣብዚ ቅድሚ ዕረፍቲ ኣርባዕተ ሸቶታት 
ዝተረኣየሉ ጸወታ፡ ማይ ተመናይ ብመንገዲ 
እቲ ናይ’ቲ ጸወታ ብሉጽ ተጻወታይ ዝተሰመየ 

ሻምፕዮን ቅድድም ብሽክለታ ከተማ ከረን ተዛዚሙ
ሻምፕዮን ቅድድም ብሽክለታ ከተማ ከረን 

2024፡ ሰንበት 15 ታሕሳስ ተዛዚሙ።
  እዚ ውድድር፡ 17 ሕዳር ዝጀመረ ኮይኑ፡ 

ንሓሙሽተ ሰናብቲ (መድረኻት) ቀጺሉ። 
  በዚ መሰረት፡ ኣብ ዳ ኮርሶ ዕድመ 17ን 

ልዕሊኡን፡ ፍጹም ሚኪኤል ካብ ሻሉኩ ብ7 
ሰዓት፡ 10 ደቒቕን 10 ካልኢትን ሻምፕዮን 
እዚ ዓመት ኮይኑ። ኤቨን ታደሰ - መጐዓዝያ 
ኣርባዕተ ካልኢት ድሒሩ ካልኣይ፡ ተቐዳዳማይ 
ሻሉኩ ዮናታን ወልዳይ ከኣ፡ 1 ደቒቕን 1 
ካልኢትን ድሒሩ ሳልሳይ ወጺኡ። ብጋንታ 
ከኣ፡ ሻሉኩ ብ21 ሰዓት፡ 34 ደቒቕን 20 
ካልኢትን ሻምፕዮን ኮይና። 
  ብነጥቢ ግና፡ ኤቨን ታደሰ እዩ ብ31 

ነጥቢ ተዓዊቱ። ዳንኤል በርሀ ካብ መጐዓዝያ 
ብተመሳሳሊ ነጥቢ ካልኣይ፡ ፍጹም ሚኪኤል 
ብ29 ነጥቢ ሳልሳይ ደረጃ ሒዞም። 
  ኣብ ማውንቴን ባይክ ዕድመ 17ን 

ልዕሊኡን፡ ፍናን ሰመረ ካብ ሻሉኩ ብ6 
ሰዓት፡ 1 ደቒቕን 11 ካልኢትን ሻምፕዮን 

“ከበድቲ ኩነታት፡ ተወሳኺ ሓይሊ ሂቦምኒ” 
ብሉጽ ተጻዋታይ ኣፍሪቃ 2024

ሰኑይ ምሸት ብሉጽ ተጻዋታይ ኣፍሪቃ 
2024 ዝተባህለ ኣደሞላ ሉክማን፡ ከበድቲ 
ኩነታት ተወሳኺ ሓይሊ ከምዝሃብዎ 
ገሊጹ።
  እዚ ናይጀሪያዊ፡ ዝሓለፈ ዓመተ-

ስፖርት ጋንታኡ ኣታላንታ ዋንጫ ሊግ 
ኤውሮጳ  ከተልዕል መሪሕ ተራ ተጻዊቱ 
እዩ። ንባየር ለቨርኩሰን 3ብ0 ኣብ ዝሰዓሩሉ 
ናይ ፍጻመ ጸወታ ከኣ፡ ንሰለስተ ሸቶታት 
ባዕሉ ብምቝጻር ‘ብሉጽ ተጻዋታይ 
ናይቲ ግጥም’ ተባሂሉ ነይሩ።
  በዚ ከኣ፡ ሉክማን፡ ንሞሮካዊ ተጻዋታይ 

ፒኤስጂ - ኣሽራፍ ሓኪሚ፡ ኣይቮሪያዊ 
ኣጥቃዓይ ብራይተን - ሲሞን ኣዲንግራ፡ 
ጊንያዊ ተጻዋታይ ቦሩሽያ ዶርትሞንድ 
- ሰርሆ ጉራሲ፡ ደቡብ ኣፍሪቃዊ 
ሮንወን ዊሊያምስን ረቲዑ፡ ንፈለማ ግዜ 
ተዓዊቱላ።
  “ድንቂ ዓወት እዩ። ምስቶም 

ብዙሓት ዓበይቲ ተጻወትቲ ነዛ ሽልማት 

ዝተዓወቱላ ምስርዐይ ፍሉይ እዩ። ኣብዛ 
ዓመት ብዙሕ ብሉጽ ፍጻመታት ኣጋጢሙ 
እዩ። እንተላይ ሕማቕ ኣጋጣሚታት። 
እዞም ከበድቲ ኩነታት ድማ፡ ተወሳኺ 
ሓይሊ ሂቦምኒ።” ከኣ ኢሉ - ሉክማን። 
  ናይ ዝሓለፈ ዓመት ዕዉት እዛ ሽልማት፡ 

ናይጀሪያዊ ቪክቶር ኦሲመን እዩ። በዚ 
ከኣ፡ እዞም ክልተ ናይጀርያውያን፡ ድሕሪ 
24 ዓመታት ኣከታቲሎም ዝተዓወቱላ 
ኮይኖም ኣለዉ። ናይ ቅድም ተጻወትቲ 
እዛ ሃገር ንዋንክዎ ካኑን ቪክቶር ኢክፐባን፡ 
ኣከታቲሎም ንናይ 1996ን 1997ን 
ተዓዊቶምለን ነይሮም።

ኮይኑ። ቀላቲ ዘርኢት - ገዛባንዳ 10 ካልኢት 
ተፈንቲቱ ካልኣይ፡ 28 ካልኢት ዝደሓረ 
ተቐዳዳማይ ሬድ ሲ - ላሜክ ኣቢነር ድማ 
ሳልሳይ ወጺኡ። ሬድ ሲ፡ ብ18 ሰዓት፡ 5 
ደቒቕን 48 ካልኢትን፡ ብጋንታ ሻምፕዮን 
ኮይና። 
  ኣብ ናይ ነጥቢ ውድድር ግና፡ 37 ነጥቢ 

ዘዋህለለ ላሜክ ቀዳማይ ደረጃ ሒዙ። ወዲ 
ጋንታኡ ህያብ ኣማኒኤል ብ26 ነጥቢ ካልኣይ፡ 
ፍናን ሰመረ - ሻሉኩ ብ22 ነጥቢ ሳልሳይ 
ተሰሪዖም። 
  ኣብ ማውንቴን ዕድመ 14-16 ከኣ፡ ኣባል 

ሻሉኩ ኣቤል ታደሰ ብ6 ሰዓት፡ 38 ደቒቕን 
13 ካልኢትን ተዓዊቱ። ሜሮን ገብረትንሳኤ 
- መጐዓዝያ ብ6 ሰዓት፡ 39 ደቒቕን 5 
ካልኢትን ካልኣይ፡ ተቐዳዳማይ እዛ ጋንታ 
ዓብዱራሕማን ናስር ድማ፡ ብ6 ሰዓት፡ 39 
ደቒቕን 47 ካልኢትን ድሕሪኡ ተሰሪዖም። 
ጋንታ ሻሉኩ ከኣ፡ ብ19 ሰዓት፡ 58 ደቒቕን 
29 ካልኢትን ሻምፕዮን 2024 ኮይና። 

  ብነጥቢ፡ ማጂድ የዚድ ካብ መጐዓዝያ 
ብ41 ነጥቢ ቀዳማይ፡ ፊንሃስ ሰመረ - ሻሉኩ 
39 ነጥቢ ካልኣይ፡ ዓብዱራሕማን ናስር ብ33 
ነጥቢ ሳልሳይ ደረጃ ሒዞም።
  ብዘይካ’ዚ፡ ተቐዳዳሚት ሻሉክ ሙዚት 

ኪሳናይ ብ4 ሰዓት፡ 38 ደቒቕን 13 ካልኢትን 
ሻምፕዮን ደቂ ኣንስትዮ ኮይና። ጓል ጋንታኣ 
ደሊና ዳዊት ብ 5ሰዓትን 1 ደቒቕን፡ ሩታ 
ገብርኤል - ገዛ ባንዳ ብ5 ሰዓት፡ 2 ደቒቕን 44 
ካልኢትን፡ ካልኣይን ሳልሳይን ደረጃ ሒዘን። 
  ሙዚት፡ ብ49 ነጥቢ ቀዳመይቲ ተሰሪዓ። 

ብተኸታታሊ 40ን 21ን ነጥቢ ዝኣከባ ደሊናን 
ሩታን ከኣ፡ ድሕሪኣ ተሰሪዐን። 
  ህጻናት ግራስ ሩት ዕድመ 13 እውን፡ 

ተኻፈልቲ ናይ’ዚ ውድድር ነይሮም። 
ሙኣየድ ኣደም፡ ፍጹም ፍስሃየ፡ ኢብራሂም 
ስዒድ፡ ኣሕመድ ያሲን፡ ረዛቕ እስማዒልን 
ነቢ ገብረመስቀልን ከኣ፡ ካብ ቀዳማይ ክሳብ 
ሻዱሻይ ደረጃ ሒዞም ምውድኦም፡ ፈደረሽን 
ቅድድም ብሽክለታ ከተማ ከረን ሓቢሩ።

ቪንስየስ፡ ብሉጽ ተጻዋታይ ፊፋ 2024 ተባሂሉ

ተጻዋታይ ሪያል ማድሪድ ቪንየስ ጁንየር፡ 
ሰሉስ ምሸት፡ ብሉጽ ተጻዋታይ ፊፋ 2024 
ተባሂሉ፡ ንፈለማ ግዜ ነዛ ሽልማት ዓቲሩዋ። 
  ቪንስየስ፡ ኣብ 2023-24 ጋንታኡ 

ጽዋኣት ላ’ሊጋን ሻምፕዮንስ ሊግን ክትዓትር፡ 

ኣበርክቶኡ ሰማይ ጠቀስ ምንባሩ ይዝከር። 
እዚ ወዲ 24 ብሉጽ ናይ ክንፊ ኣጥቃዓይ፡ 
ኣብ 39 ግጥማት ዝተፈላለዩ ውድድራት 
24 ሸቶታት ከመዝግብ እንከሎ፡ 11 ኵዓሳሱ 
ንኣመዝገብቲ ከሺኑ።
  በዚ ከኣ፡ ወከልቲ ማዕከናት ዜና፡ 

ኣሰልጠንቲ፡ ሓለቓ ጋንታታት ሃገራውያን 
ጋንታታት፡ ከምኡ’ውን ደገፍቲ ብዝሃብዎ 
ድምጺ፡ ቪንስየስ 48 ነጥቢ ብምርካብ፡ ከም 
ላህመት ጸብለል ኢሉ።
  ዝሓለፈ ወርሒ ጥቅምቲ ባሎን ዲ’ኦር 

ዝተዓወተ ኣከፋፋሊ ማን ሲቲ ሮድሪ ከኣ፡ 
ብ43 ነጥቢ ካልኣይ ደረጃ ሒዙ። ወዲ 
ጋንታኡ ንቪንስየስ ዝኾነ በሊንግሃም፡ ብ37 
ነጥቢ ሳልሳይ ተሰሪዑ።
  ብራዚላዊ ቪንስየስ፡ ነዛ ኣብ 2016 

ዝጀመረትን ክሪስቲያኖ ሮናልዶ ንፈለማ 
ግዜ ዝተዓወተላን ሽልማት ዝዓተራ 
ካልኣይ ዘይኤውሮጳዊ ኮይኑ ኣሎ። ሰለስተ 
ግዜ ብምዕታር ኣብ ቅድሚት ዝርከብ 
ኣርጀንቲናዊ ሊዮኔል መሲ፡ እቲ እንኮ 
ዘይኤውሮጳዊ ነዛ ሽልማት ዝተዓተላ እዩ ኮይኑ 
ጸኒሑ። ክልተኦም ተጻወትቲ ደቡብ (ላቲን) 
ኣመሪካውያን እዮም። 
  ናይ ፈለማ ብራዚላዊ ነዛ ሽልማት 

ዝተዓወተላ ቪንስየስ፡ ድሕሪ ዓወቱ ኣብ 
ኢንስታግራም ኣብ ዝጠቅዖ ጽሑፍ፡ ገለ 
ወገናት ዋጋ ዘይብሉ ተጻዋታይ ከምስልዎ 
ምፍታኖም ገሊጹ። “ግዜይ መጺኡ” ዝበለ 
ቪኒስየስ፡ “እወ ኣነ ብሉጽ ተጻዋታይ ዓለም 

ቪንስየስን ኣንቸሎቲን፡ ምስ ፕረዚደንት ክለቦም ፍሎረንቲኖ ፐረዝ

እየ፣ ንዕኡ እየ ኣበርቲዐ ተቓሊሰ። ንሶም 
ከጕድሉኒን ዋጋ ኣልቦ ክገብሩኒን ፈቲኖም። 
እንተኾነ ኣይከኣሉን። ንመን ክቃለስን ከመይ 
ባህሪ ክህልወኒ ከምዘለዎን፡ ዝኾነ ሰብ ኣይነግረንን 
እዩ።” ኢሉ። ኣብ ጎደናታት ሳኦ ፓውሎ 
ጥራሕ እግሩ ክጻወት እንከሎ፡ ኣብዚ ደረጃ’ዚ 

ክበጽሕ ዘይከኣል ይመስሎ 
ምንባሩ ድማ ገሊጹ።
  ቪንስየስ፡ ሮድሪ ንዝወሰዳ 

ባሎን ዲ’ኦር ብዘይምዕዋቱ፡ 
“ኣድላዪ እንተኾይኑ 10 
ግዜ ክገብሮ እየ፣ ንሶም 
ግና ድልዋት የለዉን።” 
ክብል፡ ሕርቃኑ ምግላጹ 
ይዝከር። ኣቐዲማ ሮድሪ 
ከምዝተዓወተላ ዝፈለጠት 
ማድሪድ ከኣ፡ ከም መግለጺ 
ዘይዕጉብነታ፡ ተጻወትቲ ሒዛ 
ካብቲ ሽልማት ምትራፋ 
ይፍለጥ። 

  ብፈረንሳዊት መጽሄት እትዕደል ባሎን 
ዲ’ኦርን ብፊፋ እትዕደል ሽልማት ‘ብሉጽ 
ተጻዋታይ’ን፡ ካብ 2010 ክሳብ 2016 ብሓባር 
ተላፊኖም፡ ፊፋ ባሎን ዲ’ኦር እናተባህለት 
ትዕደል ነይራ። ካብቲ ግዜ ጀሚረን ብምፍልላየን 
ግና፡ ተጻረርቲ ብምዃን ክሳብ’ዚ እዋን ነናተን 
ሽልማት ይዕድላ ኣለዋ። 
  ብዘይካ’ዚ፡ ኣብቲ ኣብ ቀጠር ዶሓ ዝተኻየደ 

ስነ-ስርዓት፡ ዓላሚ ማድሪድ ካርሎ ኣንቸሎቲ፡ 
ብሉጽ ኣሰልጣኒ ተባሂሉ ተሸሊሙ። ብሉጽ 
ሓላዊ ልዳት - ናይ ኣስቶን ቪላ ኢሚሊያኖ 
ማርቲነዝ፡ ዝበለጸ ሸቶ ‘ፑሽኻሽ’ ድማ፡ ኣጥቃዓይ 
ማን ዩናይትድ ኣብ ልዕሊ ኤቨርተን ዘመዝገባ 
ኣክሮባቲክ ሸቶ ተመሪጻ። 
  ብተወሳኺ፡  ዕውትቲ ባሎን ዲ’ኦር ዝሓለፉ 

ክልተ ዓመታት ዝኾነት እስጳኛዊት ኣይታና 
ቦንማቲ፡ ብልጽቲ ተጻወቲት ተባሂላ። ፊፋ፡ ኣብዚ 
ዓመት ‘ሽልማት ብልጽቲ ሸቶ ደቂ ኣንስትዮ’ 
ኣብ ዝጀመረሉን ንኽብሪ ገዲም ብራዚላዊት 
ተጻወቲት ማርታ ‘ሽልማት ማርታ’ ክብል ኣብ 
ዝሰመየሉን፡ ባዕላ ማርታ ተዓዊታትላ።

ሻም ጴጥሮስ ሰለስተ ሸቶታት ከተመዝግብ 
እንከላ፡ ጎዳይፍ ከኣ፡ ካብ ዩኤል ቢንያም ሓንቲ 
ሸቶ ኣመዝጊባ። ኣብ ካልኣይ እብረ ዝተመዝገበ 
ሸቶ ብዘይምንባሩ ከኣ፡ ማይ ተመናይ 3ብ1 
ስዒራ። 
  ጸወታ ኩባንያ ሰምበልን ዓባይ ጋንታ ደንደንን 

እውን ኣካል እቲ ዕለት እዩ ነይሩ። እዚ ደሓን 
ምንቅስቓስ ዝተራእዮ ጸወታ፡ ቅድሚ ዕረፍቲ 
ኣብ ማእከል ሜዳ ዝተሓጽረን ብኽልተአን 
ጋንታታት ሓሓሊፉ ፈተነ እንተዘይኮይኑ ሸቶ 
ዘይተራእዮን እዩ ነይሩ። 
  ኣብ ካልኣይ እብረ’ውን፡ ወላ’ኳ ደንደን 

ማእከል ሜዳ ብምቍጽጻር ዋሕዚ ዘለዎ 
ፈተነታት እንተኣካየደት፡ ቀልጢፋ ሸቶ 
ክትረክብ ግና ኣይከኣለትን። ጸወታ ተዛዚሙ 
እናተባህለ ግና፡ ኣብ መበል 93 ሴም ተኪኤ 
ብናይ መኣዝን ቅላዕ ንዝመጸት ኵዕሶ 
ብርእሱ ገጭዩ ናብ ሸቶ ብምቕያር፡ ነጥቢ 
ካብ ምምቓል ኣድሒኑዋ። ደንደን ከኣ፡ 1ብ0 
ተዓዊታ። ብሉጽ ተጻዋታይ ናይዚ ግጥም ሴም 
ተኪኤ ተጸዊዑ።
  እዚ ከም’ዚ ኢሉ እንከሎ፡ ዘዋሪት ዋንጫ 

ዞባ ማእከል፡ ሎሚ ሓሙስ ብኽልተ ጸወታታት 
ክፍልም እዩ። በዚ መሰረት፡ ኣልታሕሪር ‘ቢ’ 
ምስ ገጀረት፡ ጸጸራት ምስ ዕዳጋ ሓሙስ ካብ 1፡
30 ድ.ቀ ጀሚረን ግጥማተን ከካይዳ ምዃነን፡ 
ህዝባዊ ርክባት ናይ’ቲ ፈደረሽን ሓቢሩ።

መደብ ጸወታመደብ ጸወታ
ሎሚሎሚ

ዘዋሪት ዋንጫዘዋሪት ዋንጫ
ኣልታሕሪር ’ቢ’ - ገጀረት 1፡30 ድ.ቀ
ጸጸራት - ዕዳጋ ሓሙስ 3፡30 ድ.ቀ

ካራባኦ ካፕ ካራባኦ ካፕ 
ቶተንሃም - ማን ዩናይትድ 11፡00 

ድ.ቀ

“ዋጋ ዘይብሉ ክገብሩኒ ፈቲኖም . . .” ቪንስየስ

ሞሮኮ፡ መዓርፎታት-ነፈርታ ብዕጽፊ ተስፍሕሞሮኮ፡ ኣብ 2030 ንዓቐን ኣህጉራዊ 
መዓርፎታት ነፈርታ ብዕጽፊ ከምእተስፍሖ፡ 
ቀዳማይ ሚኒስተር እታ ሃገር ዓዚዝ ኣኻኖች 
ኣፍሊጡ።
 እቲ ኣህጉራዊ መዓርፎታት ነፈርቲ 

ምስ ሰፍሐ ዓመታዊ ክሳብ 80 ሚልዮን 
ተጐዓዝቲ ከአንግድ ትጽቢት ከምዘለዋ 
ድማ፡  እቲ ቀዳማይ ሚኒስተር ወሲኹ 
ሓቢሩ። 
ሞሮኮ ነቲ ዘለዋ ኣህጉራዊ መዓርፎታት 

ነፈርቲ ከተስፍሖ ምዃና ትገልጽ ዘላ፡ ኣብ 
2030 ምስ ስጳኛን ፖርቱጓልን ተላፊና 
ዋንጫ ዓለም ከተአንግድ ድሕሪ ምምራጻ 
እዩ።

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ብመሰረት መንግስቲ ሞሮኮ፡ እቶም 
ኣብታ ሃገር ዘለዉ ኣህጉራዊ መዓርፎታት 
ነፈርቲ፡ ካብ 38 ሚልዮን ተገልገልቲ ንላዕሊ 
ከአንግዱ ዓቕሚ የብሎምን።
ኣብ ዝሓለፈ ዓመት ከኣ፡ ልዕሊ 

27 ሚልዮን ተጐዓዝቲ ከምዘአንገዱ፡ 
ጸብጻባት’ታ ሃገር የመልክቱ።
ኣብ 1999፡ ቁጽሪ መዓርፎታት ነፈርቲ 

እታ ሃገር 15 ዝነበረ፡ ኣብዚ እዋን ናብ 25 
ክብ ኢሉ ከምዝርከብ ይግለጽ። 
ሞሮኮ ብተወሳኺ፡ ንግጥማት ዋንጫ 

ዓለም ዘአንግድ ልዕሊ 115,000 ተዓዘብቲ 

ክሕዝ  ዝኽእል ሓድሽ ስታድዩም 
ከምእትሃንጽ ትሕብር።
እታ ሃገር፡ ዋንጫ ዓለም ንምእንጋድ 

ዘድሊ ትሕተ-ቅርጺታት ኣብ ምውዳድ፡ 
ልዕሊ 500 ሽሕ ሚልዮን ዶላር ባጀት 
ከምዘድልያ ትገልጽ።
ሞሮኮ ኣብዛ ዓመት ጥራሕ ልዕሊ 15.9 

ሚልዮን በጻሕቲ ከምዘአንገደት ዝጠቐሱ 
ጸብጻባት፡ እቲ ኣሃዝ ምስ ናይ ቅድሚኡ 
ዝነበረ ዓመት ክነጻጸር እንከሎ ብ10 
ሚእታዊት ከምዝዓበየ የመልክቱ።

ህዝባዊት ሪፓብሊክ ቻይና፡ ሓዳስ ጉጅለ 
ጠፈርተኛታት ናብ ህዋ ከምዝለኣኸት 
ኣፍሊጣ።
እቶም ካብ ሰሜናዊ ክፋል ዞባ ሻንክዚ 

ዝተበገሱ ጉጅለ ጠፈርተኛታት፡ ’ሎንግ 
ማርች-2ዲ’ ብዝተሰምየት ሮኬት ተጻዒኖም 
ኣብ ህዋ ብሰላም ከምዝዓለቡ እዩ ዝሕበር 
ዘሎ።
እቶም ቅድሚ ሸውዓተ ኣዋርሕ ናብ 

ህዋ ዝተላእኩ ሰለስተ ቻይናውያን 
ጠፈርተኛታት ድማ፡ ተልእኾኦም ብዓወት 

ዛዚሞም ዝሓለፈ ወርሒ ከምእተመልሱ፡ 
ኣገልግሎት ዜና ቻይና (ሺንዋ) ምሕባሩ 
ይዝከር።
እቶም ን192 መዓልታት ኣብ ህዋ 

ዝጸንሑ ጠፈርተኛታት፡ ንመጽናዕቲ 
ዝሕግዝ 34.6 ኪ.ግ ዝምዘን ቅምሶታት 
ሓመድን እምንን ሒዞም ከምእተመልሱ’ዩ 
ዝግለጽ።
እዞም ሕጂ ተላኢኾም ዘለዉ ሓደስቲ 

ጠፈርተኛታት ድማ፡ ኣብ ዓውዲ ፊዝክስ፡ 
ኣብ ስነ-ፍልጠታዊ ኣነባብራ ሂወታውያን 

ቻይና - ጠፈርተኛታት ናብ ህዋ ልኢኻ
ኣብ ህዋን ካልእን መጽናዕትታት ከምዘካየዱ 
ይሕበር ኣሎ።
ኣብ ጠፈራዊ ተልእኾ ቅልጡፍ ገስጋስ 

ተመዝግብ ዘላ ቻይና፡ ኣብ ዝመጽእ 2025 
እውን ‘ሸንዙ-20’ ከምኡ ከኣ ‘ሸንዙ-21’ 
ዝተሰምዩ ሓደስቲ ጉጅለ ጠፈርተኛታት 
ናብ ህዋ ክትልእኽ ምዃና ትገልጽ ኣላ።
ሮኬት ‘ሎንግ ማርች-2ዲ’፡ ናብ ህዋ 

ንመበል 553 ግዚኣ ዕዉት ተልእኾ 
ተካይድ ከምዘላ እዮም ክኢላታት ናይ’ታ 
ሃገር ዘመልክቱ።

ኣመሪካ - ኣስታት 500 መጥቃዕቲ ፈኲስ ብረት ተፈጺሙ

ኣብ ሕቡራት መንግስታት ኣመሪካ፡ ኣብ 
2024 ጥራሕ ልዕሊ 488 መጥቃዕትታት 

ፈኲስ ብረት ከምእተፈጸመ፡ ትካል 
ስነዳ ገበናዊ ብሕታዊ ብረት እታ ሃገር 

ኣፍሊጡ።
በቲ ኣብ መንበሪ ኣባይቲ፡ ኣብያተ-

ትምህርቲን ካልኦት ህዝባዊ ቦታታትን 
ዝተኻየደ መጥቃዕትታት፡ ብኣሽሓት 
ዝቑጸሩ ሰባት ከምዝሞቱን ከምዝቖሰሉን 
ድማ፡ እቲ ትካል ወሲኹ ሓቢሩ።
ብዙሓት ኣመሓደርቲ ክፍላተ-ሃገር 

ኣመሪካ ንዋንነት ብሕታዊ ብረት 
ዝምልከት ሓድሽ መምርሒታት ከውጽኡ 
እኳ እንተ ጸንሑ፡ እቲ መምርሒታት 
ግን ኣብ ባይታ ዝኾነ ለውጢ ከምጽእ 
ከምዘይተራእየ እዩ ዝግለጽ።
ኣቐዲሙ ወጺኡ ዝጸንሐ ቅጥዕታት፡ 

ትሕቲ 21 ዓመት ዝዕድመኦም ሰባት 
ብረት ከይሕዙን ከይውንኑን ዝኽልክል’ኳ 

ብራዚል - ሰፊሕ መሬት ብሓዊ 
ተሃሚኹ

ኣብ ብራዚል፡ ኣብዛ ዓመት እዚኣ 
ብሓደጋታት ባርዕ መሮር ልዕሊ 30 
ሚልዮን ሄክታር ከምእተሃሞኸ፡ ጸብጻባት 
ሓቢሮም።
ኣብታ ሃገር ኣብ’ዘን ዝሓለፋ 11 ኣዋርሕ 

ጥራሕ፡ ልዕሊ 38 ሽሕ ሓደጋታት ባርዕ 
ጫካ ከምዘጋጠመ እዩ ዝግለጽ ዘሎ።
በዚ ኸኣ፡ እዚ ናይ ሎሚ ዓመት 

ሓደጋታት ባርዕ፡ ኣብዘን ዝሓለፋ 6 
ዓመታት ካብ ዝተመዝገበ ተመሳሳሊ 

ሓደጋታት እቲ ዝኸፍአ ኮይኑ ተመዝጊቡ 
ከምዘሎ ተፈሊጡ።
ካብቲ በቲ ሓደጋ ዝተሃሞኸ መሬት 

እቲ ልዕሊ 57 ሚእታዊት ኣብ ጫካታት 
ኣማዞን ከምዝርከብ ዝጠቐሱ ጸብጻባት፡ 
ኣብቲ ከባቢ ኣስታት 16.9 ሚልዮን ሄክታር 
ጣሻ ከምዝነደደ ኣረዲኦም።
ባርዕ-ጫካ መብዛሕትኡ እዋን ብሰንኪ 

ደረቕ ኩነታት ኣየርን ብርቱዕ ሙቐትን 
ከምዝኽሰት፡ ክኢላታት የመልክቱ።

ሞስኮ - ብቕትለት ጀነራል ዝተጠርጠረ ይተሓዝ
ሰብ-መዚ ፈደረሽን ሩስያ፡ ኣብ ቅትለት 

ሌተናል ጀነራል ኢጎር ኪርሎቭ ኢድ 
ከምዘለዎ ዝተጠርጠረ ውልቀ-ሰብ ኣብ 
ትሕቲ ቀይዲ ከምዝኣተወ ኣፍሊጦም።
እቲ ኣዛዚ ወተሃደራዊ ኣሃዱ ምክልኻል 

ኒኵሌሳዊ፡ ኬሚካላውን ባዮሎጂካውን 
ኣጽዋር ሩስያ ዝዀነ ብዓል-ስልጣን፡ 

ዝሓለፈ ሰሉስ እዩ ኣብ ሞስኮ ተቐቲሉ።
እቲ ወዲ 54 ዓመት ጀነራል፡ ካብ 

መንበሪ-ቤቱ እናወጸ እንከሎ ኣብ 
ብሽክለታ መሳሊት ተሽከርካሪት ተጻዊዱ 
ብዝጸንሐ ቦምባ ምስ ተሓጋጋዚኡ 
ከምእተቐንጸለ፡ ማዕከናት ዜና’ታ ሃገር 
ይሕብራ።

ሓይልታት ጸጥታ እታ ሃገር ድማ፡ 
ምስቲ ቅትለት ብዝተሓሓዝ ንሓደ ወዲ 
30 ዓመት ኡዝበኪስታናዊ ጥርጡር ኣብ 
ትሕቲ ቀይዲ ኣእትዮም ኣለዉ።
ብመሰረት ነቲ ቅትለት ዘጻርዩ ዘለዉ 

ክኢላታት መርመራ ገበን፡ እቲ ተታሒዙ 
ዘሎ ጥርጡር፡ ብትካል ስለያ ዩክሬን 
ድሕሪ ምዕሳቡ እዩ ካብ ኡዝበኪስታን ናብ 
ሞስኮ ተጓዒዙ ነቲ ቅትለት ፈጺሙዎ።
ኣምሳያ ናይቲ ዝፈጸሞ ቅትለት ከኣ፡ 

እቲ ትካል ስለያ 100 ሽሕ ዶላር ገንዘብ 
ክህቦን ንድሕነቱ ናብ ሓንቲ ካብ ሃገራት 
ኤውሮጳ ከግዕዞን ምዃኑ ቃል ኣትዩሉ 
ከምዝነበረ፡ እቶም መርመርቲ ይሕብሩ።
እቲ ጀነራል ኣብ ልዕሊ ሰራዊታ 

ተደጋጋሚ መጥቃዕቲ ቀመማዊ ኣጽዋር 
ከምዝፈጸመ ክትከስስ ዝጸንሐት ዩክሬን፡ 
ነቲ ቅትለት ባዕላ ከምዝፈጸመቶ ተኣሚና 
ኣላ።

እንተዀነ፡ ኣብዚ ሰሙን’ዚ ኣብ  ክፍለ-
ሃገር ዊስኮንሲን ኣብ ቤት-ትምህርቲ 
ዝተፈጸመ መጥቃዕቲ ግን፡ ብጓል 15 
ዓመት ተመሃሪት ከምእተኻየደ እዮም 
ጸብጻባት ዘመልክቱ።
ኣብ 2022፡ ኣብታ ሃገር ብሰንኪ ዋንነት 

ብሕታዊ ብረት ልዕሊ 557 ቢልዮን ዶላር 
ዝግመት ክሳራ ከምዝወረደ’ውን፡ እቶም 
ጸብጻባት ይጠቕሱ።
ብዘይካ’ዚ፡ ኣብ ኣመሪካ፡ ዋንነት 

ብሕታዊ ብረት ዝጠንቁ ብዝሒ ሞት 
ብተዓጻጻፊ ይውስኽ ከምዘሎ ዘመልከቱ 
እቶም ጸብጻባት፡ ኣብዚ እዋን እታ ሃገር 
ብመጥቃዕቲ ብረት ብዝስዕብ መጠን ሞት 
ኣብ ዓለም ኣብ ቀዳማይ ደረጃ ተሰሪዓ 
ከምእትርከብ ወሲኾም ይሕብሩ።
ብመሰረት እቶም ጸብጻባት፡ ኣብ 2023 

እውን ኣብታ ሃገር ብመጥቃዕቲ ብረት 
ልዕሊ 43 ሽሕ ሰባት እዮም ተቐቲሎም።
ኣብ ኣመሪካ፡ ልዕሊ 390 ሚልዮን ብረት 

ኣብ ኢድ ውልቀ-ሰባት ከምዝርከብ፡ 
ዝተፈላለዩ ጸብጻባት የረድኡ።

